Sancta Eucharistia

Liturgia ad

Pronuntiandum Verbum Dei et

Celebrandum Sacram Communionem

Exhortatio
Quae adhibeatur in toto vel in parte, vel ad Liturgiam vel ad alia tempora. Absente diacono aut sacerdote, hanc Exhortationem licet a laico recitari. Populus stat aut sedet.
Dilecti in Domino: Christus Salvator noster, in nocte ante passionem, Sacramentum sui Corporis et Sanguinis instituit, signum et testimonium caritatis suae, in memoriam perpetuam sacrificii suae mortis, et in communicationem spiritualem in vita resurrecta sua. Quia in his sacrosanctis Mysteriis nos unum cum Christo facimur, et Christus cum nobis; unum corpus in eo facimur, et invicem membra.

Recordans, igitur, magnam caritatem eius pro nobis, et oboediens mandato eius, Ecclesia sine fine agit gratias Deo Omnipotenti, Patri caelesti nostro, propter creationem mundi,  providentiam eius perpetuam super nos, caritatem eius pro toto humano genere, et redemptionem mundi per Christum Salvatorem nostrum, qui carnem nostram assumpsit, et se humiliavit usque ad mortem, mortem autem crucis, ut in Sancto Spiritu nos efficeret filios Dei, et heredes vitae aeternae.

Si autem recte participes simus celebrationis horum sacrosanctorum Mysteriorum, et illo spirituali cibo pascamur, necesse est ut dignitatem illius sancti Sacramenti recordemur. Vos admoneo, ergo, ut ad memoriam revocetis,  quomodo Sanctus Paulus exhortetur omnes, ut quilibet se ipsum probet, et sic de Pane illo edat, et de Calice bibat.

Nam sicut magnum beneficium est, si cum corde contrito et viventi fide Sacramentum sanctum accipiamus, ita praesens periculum est, si indigne accedamus, non discernentes Corpus Domini. Quare vos ipsos iudicate, ne a Domino iudicemini. Oportet explorare vitam et mores vestros ad normam mandatorum Dei, ut intellegatis quomodo offenderitis, sive voluntate sive dicto, sive opere sive omissione, confitentes peccata vestra omnipotenti Deo cum firmo et constanti proposito reformandi, parati ad satisfaciendum in omnes iniurias et iniustitias aliis per vos illatas; nec minus parati ad condonandum omnibus in vos inique agentibus, similiter ac veniam erratorum consequi velletis ipsi a Domino. Et tunc, reconciliati inter vos, accedite ad epulum caelestis Cibi.

Et si quisquam e vobis sit, qui in praeparatione sua, auxilium et consilium requirit, tum petat consultum et eruditum sacerdotem, nudet vulnus et confiteatur peccata sua, ut consequatur beneficium absolutionis et ut possit recipere spirituale consilium, admonitionem, et solatium, ad pacificationem conscientiae, amotionem omnis scrupuli ac haesitationis, et confirmationem fidei eiusdem.

Christo Domino nostro qui nos diligit, et nos in sanguine suo lavit, et nos regnum sacerdotum ad serviendum Deo Patrique suo fecit, gloria in Ecclesia sit in saecula. Per quem sacrificium laudis semper offeramus, quod est debitum obsequium et cultus noster, et adeamus cum fiducia in eo ad thronum gratiae [et confiteamur humiliter peccata nostra Deo Omnipotenti].

Decem Praecepta
Deus haec verba ad hunc modum effatus est:

Ego sum Dominus Deus tuus qui eduxi te de terra Aegypti, de domo servitutis. Deos nullos alios habebis praeter me.

Domine, miserere nostri, et dirige corda nostra ad servandam hanc legem.
Non facies tibi sculptile, neque ullam similitudinem ullius rei quae est supra in caelo, aut infra in terra, aut in aquis sub terra: non adorabis ea nec coles.

Domine, miserere nostri, et dirige corda nostra ad servandam hanc legem.
Non assumes Nomen Domini Dei tui in vanum.

Domine, miserere nostri, et dirige corda nostra ad servandam hanc legem.
Memento ut diem Sabbati sanctifices.

Domine, miserere nostri, et dirige corda nostra ad servandam hanc legem.
Honora patrem tuum et matrem tuam.

Domine, miserere nostri, et dirige corda nostra ad servandam hanc legem.
Non occides.

Domine, miserere nostri, et dirige corda nostra ad servandam hanc legem.
Non committes adulterium.

Domine, miserere nostri, et dirige corda nostra ad servandam hanc legem.
Non furtum facies.

Domine, miserere nostri, et dirige corda nostra ad servandam hanc legem.
Non loqueris contra proximum tuum falsum testimonium.

Domine, miserere nostri, et dirige corda nostra ad servandam hanc legem.
Non concupisces.

Domine, miserere nostri, et quaesumus has omnes leges in cordibus nostris inscribas.
Ordinis Paenitentialis: Ritus Primus
Ad initium Liturgiae, vel ad alia tempora ut officium disiunctum.

Hymnus, psalmus, vel antiphona canatur.

Populo stante, Celebrans dicat
              Benedictus Deus: Pater, et Filius, et Spiritus Sanctus.

Populus    Et benedictum regnum eius, nunc et semper et in saecula saeculorum.

             Amen.

Pro verbis supra, a Pascha usque ad Dominicam Pentecostes
Celebrans  Alleluia. Christus surrexit.

Populus    Surrexit Dominus vere. Alleluia.

In Quadragesima, et aliis occasionibus paenitentialibus
Celebrans  Benedictus Dominus qui dimittit omnia peccata nostra.

Populus    In saeculum misericordia eius.

Cum hoc adhibetur ut officium disiunctum, Exhortatio [in pagina 316 Libri Precum Publicarum] dicatur, vel homilia praedicetur.
Decalogus [in pagina 317 Libri Precum Publicarum] recitetur, cum genuflexione Populi.

Celebrans recitet unum ex sententiis sequentibus.
Audite quod Dominus noster Iesus Christus dicit:

Diliges Dominum Deum tuum ex toto corde tuo, et in tota anima tua,  et in tota mente tua. Hoc est maximum et primum mandatum. Secundum autem simile est huic: Diliges proximum tuum sicut te ipsum. In his duobus mandatis universa lex pendet et prophetae.   Matt. 22: 37-40
Si dixerimus quoniam peccatum non habemus, ipsi nos seducimus, et veritas in nobis non est; si confiteamur peccata nostra, fideles est et iustus ut remittat nobis peccata, et emundet nos ab omni iniquitate.  I Ioh. 1: 8-9
Habentes ergo pontificem magnum, qui penetravit caelos, Iesum Filium Dei, adeamus ergo cum fiducia ad thronum gratiae, ut misericordiam consequamur, et gratiam inveniamus in auxilio oportuno.  Heb. 4: 14, 16
Deinde Diaconus aut Celebrans dicit
Confiteamur humiliter peccata nostra Deo Omnipotenti.

Silentium sequatur.
Minister et Populus dicunt
Clementissime Deus,

confitemur quia peccavimus in te

cogitatione, verbo, et facto,

opere et omissione.

Te non ex animo dileximus;

Neque proximos nostros sicut nos ipsos.

Vere nos paenitet et humiliter paenitentiam agimus.

Propter Filium tuum Iesum Christum,

miserere nobis et dimitte peccata nostra;

ut in voluntate tua gaudeamus,

et in viis tuis ambulemus,

ad gloriam Nominis tui. Amen.

vel
Omnipotens et clementissime Pater, 

tanquam oves perditae peregrinati sumus, et a viis tuis aberravimus. 

Inventis et concupiscentiis cordis nostri nimium indulsimus, 

sacrosanctas leges tuas violavimus, 

quae a nobis facienda fuerant omisimus, 

et quae facienda non fuerant admisimus. 

Quapropter, Domine, propitius esto nobis, 

parce, Deus, peccata sua confitentibus, 

misericordiam concede resipiscentibus, 

iuxta promissiones tuas humano generi 

   in Christo Iesu Domino nostro benignissime revelatas: 

amplius etiam concede nobis, clementissime Pater, 

   propter Filium tuum et Salvatorem nostrum Iesum Christum, 

ut posthac pie, iuste, sobrieque vitam nostram instituamus, 

ad sanctissimi tui Nominis gloriam. Amen.

Episcopus si praesens, vel Presbyter, stat et pronuntiat
Absolutionem, et remissionem omnium peccatorum vestrorum, spatium verae paenitentiae, emendationem vitae, gratiam ac consolationem Sancti Spiritus, tribuat vobis omnipotens et misericors Dominus. Amen.

Diaconus aut laicus, hac forma utens, supponit “nostrorum” pro “vestrorum” et “nobis” pro “vobis.”
Cum hic ordo adhibetur ad initium Liturgiae, hic sequitur “Kyrie eleison”, “Trisagion”, vel “Gloria in excelsis.”

Cum hic ordo adhibetur ut officium disiunctum, finitur cum precibus aptis, et “Gratia” aut benedictione.
De Celebratione
Episcopus, si praesens, ius habet agendi ut celebrans principalis in Mensa Domini, et praedicandi Evangelium.

In omnibus celebrationibus Liturgiae, decet ut celebrans principalis, sive episcopus sive presbyter, adiuvetur ab aliis sacerdotibus, et a diaconis et laicis.

Decet ut alii sacerdotes praesentes cum celebrante ad Altare stent, et communicent in consecratione donorum, in fractione Panis, et in administratione Communionis.

Oportet diaconum recitare Evangelium, et Orationes Populi dirigere. Et diaconos ad Mensam Domini servire oportet, in praeparando et imponendo super eam dona panis et vini, et in adiuvando ad administrationem Sacramenti populo. In absentia diaconi, haec officia a sacerdote adiuvanti faciantur.

Plerumque oportet laicos a celebrante designatos recitare lectiones ante Evangelium, et Orationes Populi dirigere.

Licet ut Ordo ad Matutinas vel Vespertinas Preces pro omnibus ante Pacem et Offertorium adhibeatur, dummodo lectio ex Evangelio semper includatur, et orationes accommodentur ad praecepta pro Orationibus Populi data.

Praecepta adiuncta in pagina 406 [Libri Precum Publicarum] dantur.

Sanctae Eucharistiae: Ritus Primus
Verbum Dei
Hymnus, psalmus, vel antiphona canatur.

Populo stante, Celebrans dicat
              Benedictus Deus: Pater, et Filius, et Spiritus Sanctus.

Populus    Et benedictum regnum eius, nunc et semper et in saecula saeculorum.

             Amen.

Pro verbis supra, a Pascha usque ad Dominicam Pentecostes
Celebrans  Alleluia. Christus surrexit.

Populus    Surrexit Dominus vere. Alleluia.

In Quadragesima, et aliis occasionibus paenitentialibus
Celebrans  Benedictus Dominus qui dimittit omnia peccata nostra.

Populus    In saeculum misericordia eius.

Celebrans dicit
Omnipotens Deus, cui omne cor patet, et  omnis voluntas loquitur, et quem nullum latet secretum: Purifica per infusionem Sancti Spiritus cogitationes cordis nostri, ut te perfecte diligere, et sanctum Nomen tuum digne laudare mereamur; per Christum Dominum nostrum. Amen.
Deinde Decem Praecepta [in pagina 317 Libri Precum Publicarum] dicantur, vel sequens
Audite quod Dominus noster Iesus Christus dicit:

Diliges Dominum Deum tuum ex toto corde tuo, et in tota anima tua, et in tota mente tua. Hoc est maximum et primum mandatum. Secundum autem simile est huic: Diliges proximum tuum sicut te ipsum. In his duobus mandatis universa lex pendet et prophetae.

Hic canitur aut dicitur
Kyrie eleison.

Christe eleison.
Kyrie eleison.

vel
Sanctus Deus,                                   Agios o Theos,

Sanctus Fortis,                  vel             Agios Ischyros,

Sanctus Immortalis,                          Agios Athanatos,

Miserere nobis.                                     Eleison imas.
Si assignatus, hymnus sequens canitur aut dicitur, omnibus stantibus, praeter antecedentem aut pro antecedenti
Gloria in excelsis Deo,

   et in terra pax hominibus bonae voluntatis.

Laudamus te, benedicimus te,

   adoramus te,

   glorificamus te.

   Gratias agimus tibi propter magnam gloriam tuam,

Domine Deus, Rex caelestis, Deus Pater Omnipotens.

Domine Fili Unigenite, Iesu Christe;

Domine Deus, Agnus Dei, Filius Patris,

   qui tollis peccata mundi,

   miserere nobis.

Qui tollis peccata mundi,

   suscipe deprecationem nostram.

Qui sedes ad dexteram Patris,

   miserere nobis.

Quoniam tu solus sanctus;

tu solus Dominus;

tu solus altissimus, Iesu Christe,

   cum Sancto Spiritu,

   in gloria Dei Patris. Amen.

Collecta Diei
Celebrans populo dicit
              Dominus vobiscum.

Populus    Et cum spiritu tuo.

Celebrans  Oremus.

Celebrans dicit Collectam.

Populus    Amen.

Lectiones
Populus considit. Una lectio recitetur vel duae, sicut assignatur, Lectore incipiente
Lectio (de libro N. vel de epistola ad N.)

Post quamque lectionem, Lector dicat
              Verbum Domini. 

Populus    Deo Gratias.

aut Lector dicat    Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos recitat Evangelium, sic incipiens
              Sequentia (vel Initium) Sancti Evangelii Domini nostri Iesu Christi

              secundum (Mattheum vel Marcum vel Lucam vel Iohannem).

Populus    Gloria tibi, Domine.

Evangelio finito, lector dicit
              Evangelium Domini.

Populus    Laus tibi, Christe.

Sermo
In Dominicis et aliis Festis Maioribus, omnibus stantibus, sequitur
Symbolum
Credo in unum Deum,

   Patrem Omnipotentem,

   factorem caeli et terrae,

   visibilium omnium et invisibilium;

Et in unum Dominum Iesum Christum,

   Filium Dei unigenitum,

   et ex Patre natum ante omnia saecula,

   Deum de Deo, Lumen de Lumine,

   Deum verum de Deo vero,

   genitum non factum,

   consubstantialem Patri,

   per quem omnia facta sunt;

qui propter nos homines et propter nostram salutem

   descendit de caelis,

et incarnatus est de Spiritu Sancto ex Maria Virgine,

   et homo factus est;

crucifixus etiam pro nobis sub Pontio Pilato;

   passus et sepultus est;

   et resurrexit tertia die secundum Scripturas,

   et ascendit in caelum,

      sedat ad dexteram Patris;

   et iterum venturus est cum gloria, iudicare vivos et mortuos,

      cuius regni non erit finis;

Et in Spiritum Sanctum, Dominum et Vivificantem,

   qui ex Patre Filioque procedit;

   qui cum Patre et Filio simul adoratur

      et conglorificatur;

   qui locutus est per Prophetas;

   Et unam sanctam Catholicam et Apostolicam Ecclesiam;

   Confiteor unum Baptisma in remissionem peccatorum;

   Et exspecto resurrectionem mortuorum,

      et vitam venturi saeculi. Amen.

Orationes Populi
Orationes offeruntur secundum formam sequentem, aut secundum praecepta in pagina 383 [Libri Precum Publicarum].

Diaconus, aut alius assignatus vel alia assignata, dicit
Oremus pro statu universo Ecclesiae Christi et pro mundo.

Post quodque caput, Populus propriam responsionem faciat, sicut dirigatur
Omnipotens aeterne Deus, qui nos in sancto Verbo tuo iubes facere orationes, obsecrationes, et gratiarum actiones pro omnibus hominibus, humiliter te petimus, ut clementer accipias has preces nostras, quas offerimus divinae Maiestati tuae, supplicantes, ut perpetuo inspires et conserves Catholicae Ecclesiae spiritum veritatis, unitatis et concordiae. Praesta etiam, ut omnes qui confitentur Nomen tuum sanctum, consentiant in sancti Verbi tui veritate, et vivant inter se concordes in caritate.

Da gratiam, caelestis Pater, omnibus episcopis et aliis ministris [praesertim __________, episcopo praesidenti nostro, et __________, episcopo nostro], ut tam vita quam doctrina sua verum vivumque verbum tuum annuntient, et sancta tua Sacramenta recte et rite administrent.

Tribue universo populo caelestem gratiam tuam, et præcipue huic congregationi præsenti, ut humili animo, et debita reverentia, audiant et accipiant sanctum Verbum tuum, et tibi fideliter serviant in sanctitate et iustitia, omnibus diebus vitae.

Quaesumus etiam ut regas corda illorum qui auctoritatem administrationis gerunt in hac regione et in omnibus regionibus [praesertim __________ ], ita ut ducantur facere decreta prudentia ac opera iusta pro salute paceque mundi.

Aperi, Domine, oculos omnium hominum ut benignam actionem tuam in omnibus operibus tuis conspicant et, gaudentes in tota creatione tua, de substantia sua te honorent et largitatis tuae fideles procuratores se praebeant.

Submisse etiam te petimus, propter bonitatem tuam, Domine, ut consoleris et succurras 

[ __________ et] omnibus qui sunt in angustiis, doloribus, infirmitatibus, vel aliis adversitatibus constituti.

Orationes adiunctae et gratiarum actiones hic addantur.
Benedicimus quoque sancto Nomini tuo propter omnes famulos tuos in fide et timore tui defunctos [praesertim __________ ], te rogantes ut dones eisdem incrementum perpetuum in caritate ministerioque tuo; et tribuas nobis gratiam ad imitanda bona exempla [__________ et] omnium sanctorum tuorum, ut nos una cum illis caelestis regni tui fiamus participes.

Hoc, Pater, largiri digneris, propter Iesum Christum unicum nostrum Mediatorem et Advocatum. Amen.
Si nulla est celebratio Communionis, vel nullus sacerdos in promptu, officium finitur secundum praecepta in pagina 406 [Libri Precum Publicarum].
Confessio Peccati
Confessio Peccati hic dicitur, nisi antehac dicta est. Interdum Confessio licet omitti.

Diaconus aut Celebrans verba sequentia dicit, vel Exhortationem in pagina 316 [Libri Precum Publicarum]
Vos quos vere et serio peccatorum vestrorum paenitet, quique proximos vera caritate complectimini, et vitam novam instituere decrevistis, mandatis Dei obsequendo, et in viis eius posthac ambulando: Cum fide accedite, et omnipotenti Deo magna cum animi demissione confitemini, reverenter genuflexi.

vel
Confiteamur humiliter peccata nostra Deo Omnipotenti.

Silentium sequatur.

Minister et Populus dicunt
Omnipotens Deus, 

Pater Domini nostri Iesu Christi, 

conditor omnium rerum, et iudex universorum mortalium, 

nos confitemur et deploramus nostra multiplicia peccata, 

  et innumeras iniquitates, 

quas subinde per omnem vitam contumaciter designavimus, 

cogitatione, verbo, facto, contra divinam Maiestatem tuam, 

provocantes iustissimam iram et indignationem tuam adversus nos: 

vere enim ex animo dolemus, et serio nos paenitet de peccatis nostris: 

eorum commemoratio est nobis acerbissima, 

illorum gravitatem ferre non possumus. 

Miserere nostri, misericordissime Pater, 

propter Filium tuum Dominum nostrum Iesum Christum, 

condona nobis peccata praeterita; 

et benigne concede, ut semper posthac 

serviamus et placeamus tibi in novitate vitae, 

ad laudem et gloriam Nominis tui; 

per Iesum Christum Dominum nostrum. Amen.

vel
Clementissime Deus,

confitemur quia peccavimus in te

cogitatione, verbo, et facto,

opere et omissione.

Te non ex animo dileximus;

Neque proximos nostros sicut nos ipsos.

Vere nos paenitet et humiliter paenitentiam agimus.

Propter Filium tuum Iesum Christum,

miserere nobis et dimitte peccata nostra;

ut in voluntate tua gaudeamus,

et in viis tuis ambulemus,

ad gloriam Nominis tui. Amen.

Episcopus si adsit, aut Presbyter, stans dicit
Omnipotens Deus, Pater noster colestis, qui, pro summa sua misericordia, peccatorum remissionem promisit iis omnibus qui, serio atque ex animo paenitentes, cum vera fide ad eum se converterint, misereatur vestri, dimittat et condonet vobis omnia peccata vestra, vos confirmet et corroboret in omni bono, et vos perducat ad vitam aeternam; per Iesum Christum Dominum nostrum. Amen.

Minister recitet unam vel plures ex sententiis sequentibus, incipiens
Audite verbum Dei omnibus qui ad eum vere se vertunt.

Venite ad me omnes qui laboratis, et onerati estis, et ego vos requiescere faciam.  Mt. 11:28
Sic Deus dilexit mundum, ut Filium suum unigenitum daret, ut omnis qui credit in eum, non pereat, sed habeat vitam aeternam.  Io. 3:16
Fidelis sermo, et omni observatione dignissimus, Christus Iesus venit in hunc mundum, ut salvos faceret peccatores.  I Tim. 1:15
Si quis peccaverit, advocatum habemus apud Patrem, Iesum Christum, et ipse est propitiatio pro peccatis nostris, non pro nostris autem tantum sed etiam pro totius mundi.  I Io. 2:1-2
Pax
Omnibus stantibus, Celebrans populo dicit
           Pax Domini sit semper vobiscum.

Populus  Et cum spiritu tuo.

Deinde Ministri et Populus inter se salutent in nomine Domini.
Sancta Communio
Celebrans incipit Offertorium cum una ex sententiis in paginis 343-344 [Libri Precum Publicarum], vel alia sententia apta Scripturae.

In Offertorio, hymnus, psalmus vel antiphona canatur.

Legati congregationis diacono aut celebranti oblationes populi panis et vini ferunt, et pecuniae vel aliorum donorum. Populus stet dum oblationes offeruntur et ponunter super Altare.
Magna Gratiarum Actio
Formula altera datur in pagina 340 [Libri Precum Publicarum].

Prex Eucharistica I

Populus usque stet. Celebrans, sive episcopus sive presbyter, versus ad eos, canit aut dicit
               Dominus vobiscum.

Populus     Et cum spiritu tuo.

Celebrans   Sursum corda.

Populus     Habemus ad Dominum.

Celebrans   Gratias agamus Domino Deo nostro.

Populus     Dignum et iustum est.

Deinde, versus ad Mensam Sanctam, Celebrans cum Praefatione pergit.
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Omnibus Dominicis hic Propria Praefatio canitur vel dicitur, et aliis occasionibus sicut assignatis.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Hic addatur

Benedictus qui venit in nomine Domini.

Osanna in excelsis.
Deinde, populo genuflexo vel stante, Celebrans pergit
Omnis gloria tibi Deus omnipotens, Pater noster caelestis, quia ex immensa tua misericordia dedisti nobis unicum Filium tuum Iesum Christum, pro nostra redemptione mortem in cruce pati, ibique unica illa oblatione qua sese semel obtulit, perfectum, plenum, et sufficiens sacrificium, hostiam et satisfactionem integram faceret pro peccatis totius mundi: quique instituit, ac in suo sacrosancto Evangelio praecepit perpetuam memoriam pretiosae suae mortis ac sacrificii celebrare, usque dum rediret.

Ad verba sequentia de pane, Celebrans eum in manus accipiat, vel ei manum imponat; et ad verba de calice, eum in manum accipiat, etiam quidque vasum quo insit vini aliquod consecrandi, vel eis manum imponat.

Qui eadem nocte qua tradebatur, accepit panem et gratias agens fregit, deditque discipulis suis dicens: “Accipite et manducate, hoc est enim Corpus meum, quod pro vobis datur: hoc facite in meam commemorationem.”

Simili modo, postquam cenatum est, accepit calicem, et gratias agens dedit illis, dicens: “Bibite ex eo omnes: hic est enim Sanguis meus Novi Testamenti, qui pro vobis et pro multis effunditur, in remissionem peccatorum: hoc facite, quotiescunque biberitis, in meam commemorationem.”

Unde, Domine caelestis Pater, secundum institutionem dilectissimi Filii tui Salvatoris nostri Iesu Christi, nos humiles servi tui celebramus et hic facimus coram divina Maiestate tua, de his tuis sanctis donis, quae nunc tibi offerimus, illam quam Filius tuus celebrare nos praecepit memoriam; memores et eius tam beatae passionis et pretiosae mortis, necnon et mirabilis resurrectionis, sed et gloriosae ascensionis; tibi gratias agentes ex animo propter innumerabilia beneficia nobis inde collata.

Exaudi nos quaesumus, misericors Pater, et pro tua bonitate omnipotente benedicere ac sanctificare digneris, per Verbum tuum et Spiritum Sanctum, haec tua dona ac creaturas panis et vini; ut nos haec sumentes, iuxta sacrosanctam institutionem Filii tui, Salvatoris nostri Iesu Christi, in memoriam eius dirae mortis et passionis, participes simus sanctissimi Corporis et Sanguinis eius.

Supplices rogamus paternam tuam bonitatem, ut hoc nostrum sacrificium laudis et gratiarum actionis, benigne accipias: humiliter supplicantes, ut propter merita et mortem Filii tui Iesu Christi, et per fidem in illius sanguinem, concedas, ut nos cum universa Ecclesia remissionem peccatorum ceteraque beneficia passionis illius consequamur.

Atque hic etiam offerimus et praesentamus tibi, Domine, nos ipsos, animas nostras, et corpora nostra, hostiam rationalem, sanctam, et vivam: humiliter obsecrantes ut quotquot participes sumus huius sacrosanctae communionis, sacrosanctum Filii tui Iesu Christi Corpus et Sanguinem digne sumpserimus, tua gratia et caelesti benedictione repleamur, et unum corpus cum ipso fiamus, ut in nobis maneat, et nos in illo.

Et quanquam indigni sumus, propter multitudinem peccatorum nostrorum, qui tibi ullum sacrificium offeramus, hanc tamen debitam oblationem servitutis nostrae, non aestimator meriti sed veniae, quaesumus, largitor accipias, per Iesum Christum Dominum nostrum;

Per quem, et cum quo, sit tibi Deo Patri omnipotenti, in unitate Spiritus Sancti, omnis honor et gloria, per omnia saecula saeculorum. AMEN.
Praeceptis salutaribus moniti, et divina institutione formati, audemus dicere,

Populus et Celebrans dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Fractio Panis
Celebrans frangit Panem consecratum.

Silentium.

Deinde canatur aut dicatur
[Alleluia.] Pascha nostrum immolatus est Christus;

Itaque epulemur. [Alleluia.]

In Quadragesima, “Alleluia” omittitur, et licet omitti in aliis temporibus nisi in Tempore Paschali.
Sequens, vel alia antiphona apta, hic canatur aut dicatur.
Agnus Dei, qui tollis peccata mundi,

   miserere nobis.

Agnus Dei, qui tollis peccata mundi,

   miserere nobis.

Agnus Dei, qui tollis peccata mundi,

   dona nobis pacem.

Oratio sequens dicatur
Non accedere audemus ad hanc Mensam tuam, misericors Domine, fiducia iustitiae nostrae, sed in multitudine miserationum tuarum. Neque enim sumus digni, ut colligamus micas de Mensa tua. Sed tu es idem Dominus, cuius semper proprium fuit misereri. Concede igitur, misericors Domine, ut sic edamus carnem Filii tui, et bibamus eius sanguinem, ut perpetuo habitemus in eo, et ipse in nobis. Amen.
Versus ad populum, Celebrans dicat invitationem sequentem
Dona Dei pro Plebe Dei.

et addat  Accipite haec, in memoriam quod Christus mortuus sit pro

            vobis: fide illum edite, in cordibus vestris, cum gratiarum actione.

Ministri Sacramentum accipiunt sub utraque specie, deinde statim id populo tradunt.

Panis et Calix populo dantur cum his verbis
Corpus Domini nostri Iesu Christi, quod pro te traditum est, conservet corpus tuum et animam tuam in vitam aeternam. Accipe et ede hoc, in memoriam quod Christus mortuus sit pro te: fide illum ede, in corde tuo, cum gratiarum actione.

Sanguis Domini nostri Iesu Christi, quo pro te effusus est, conservet corpus tuum et animam tuam in vitam aeternam. Bibe hoc, in memoriam Christi sanguinem pro te effusum esse, et gratias age.

vel cum his verbis
Corpus (Sanguis) Domini nostri Iesu Christi custodiat te in vitam aeternam. [Amen.]

vel cum his verbis
Corpus Christi, panis caelestis. [Amen.]

Sanguis Christi, calix salutis. [Amen.]

In administratione Communionis, hymni, psalmi vel antiphonae canantur.

Si requiritur, Celebrans addititium panem et vinum consecrat, cum forma in Libro Precum Publicarum in pagina 408.

Post Communionem, Celebrans dicit
Oremus.

Populus quoque hanc orationem cum Celebranti dicat
Omnipotens aeterne Deus, tibi ex animo gratias agimus, quod nos, in his sacrosanctis mysteriis, pascere digneris spirituali cibo pretiosissimi Corporis et Sanguinis Filii tui Salvatoris nostri Iesu Christi, nosque certos reddis horum participatione de tuo favore ac gratia erga nos, et quod sumus vera membra in corpore Filii tui mystico incorporata, quod est sancta communio omnium fidelium, quodque heredes sumus secundum spem vitae aeternae. Nos ergo supplices rogamus, Pater caelestis, ita nobis tua gratia semper adsis, ut in hac sanctissima communione perseveremus, et omnia huiusmodi opera bona faciamus, quae tu praeparasti ut in eis ambulemus, per Iesum Christum Dominum nostrum, cui cum Spiritu Sancto, et tibi sit omnis honor et gloria, per omnia saecula saeculorum. Amen.
Episcopus si praesens, aut Presbyter sic benedicit
Pax Dei, quae superat omnem intellectum, conservet corda vestra et mentes vestras, in cogitatione, et amore Dei, et Filii eius Iesu Christi Domini nostri: et benedictio omnipotentis Dei, Patris, Filii, et Spiritus Sancti, vobis adsit, semperque vobiscum maneat. Amen.

vel
Benedictio Dei omnipotentis, Patris, et Filii, et Spiritus Sancti, sit super vos, et maneat semper vobiscum. Amen.

Diaconus, aut Celebrans, populum dimittat cum his verbis
Diaconus  Procedamus in nomine Christi.

Populus    Deo gratias.

vel
Diaconus  Ite in pace, ut Dominum diligis ac serviatis.

Populus    Deo gratias.

vel
Diaconus  Procedamus in mundum, gaudentes in virtute Spiritus.

Populus    Deo gratias.

vel
Diaconus  Benedicamus Domino.

Populus    Deo gratias.

A Vigilia Paschali usque ad Dominicam Pentecostes “Alleluia, alleluia” coniungatur ad dimissionem.

Populus sic respondeat   Deo gratias. Alleluia, alleluia.

Formula Altera

Magnae Gratiarum Actionis
Prex Eucharistica II

Populus usque stet. Celebrans, sive episcopus sive presbyter, versus ad eos, canit aut dicit
              Dominus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus     Dignum et iustum est.

Deinde, versus ad Mensam Sanctam, Celebrans cum Praefatione pergit.
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Omnibus Dominicis hic Propria Praefatio canitur vel dicitur, et aliis occasionibus sicut assignatis.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Hic addatur

Benedictus qui venit in nomine Domini.

Osanna in excelsis.
Deinde, populo genuflexo vel stante, Celebrans pergit
Omnis gloria tibi, Domine Deus noster, quia creasti caelum et terram, et nos fecisti in imagine tua; et ex immensa tua misericordia dedisti nobis unicum Filium tuum Iesum Christum, nostram humanam substantiam assumere, et pro nostra redemptione mortem in cruce pati. Ibi plenum et perfectum sacrificium fecit pro toto mundo; et instituit, ac in suo sacrosancto Evangelio nos praecepit perpetuam memoriam pretiosae suae mortis ac sacrificii celebrare, usque dum rediret.

Ad verba sequentia de pane, Celebrans eum in manus accipiat, vel ei manum imponat; et ad verba de calice, eum in manum accipiat, etiam quidque vasum quo insit vini aliquod consecrandi, vel eis manum imponat.

Qui eadem nocte qua tradebatur, accepit panem et tibi gratias agens fregit, deditque discipulis suis dicens: “Accipite et manducate, hoc est enim Corpus meum, quod pro vobis datur: hoc facite in meam commemorationem.”

Simili modo, postquam cenatum est, accepit calicem, et gratias agens dedit illis, dicens: “Bibite ex eo omnes: hic est enim Sanguis meus Novi Testamenti, qui pro vobis et pro multis effunditur, in remissionem peccatorum: hoc facite, quotiescunque biberitis, in meam commemorationem.”

Unde, Domine caelestis Pater, nos plebs tua celebramus et facimus, de his tuis sanctis donis quae nunc tibi offerimus, illam quam Filius tuus celebrare nos praecepit memoriam; memores et eius tam beatae passionis et pretiosae mortis, necnon et mirabilis resurrectionis, sed et gloriosae ascensionis; exspectantes adventum eius cum potestate et magna gloria.

Exaudi nos quaesumus, misericors Pater, et benedicere ac sanctificare digneris, per Verbum tuum et Spiritum Sanctum, haec dona panis et vini, ut nobis Corpus et Sanguis fiant dilectissimi Filii tui Iesu Christi.

Supplices rogamus paternam tuam bonitatem, ut hoc nostrum sacrificium laudis et gratiarum actionis, benigne accipias, per quod offerimus et praesentamus tibi, Domine, nos ipsos, animas nostras et corpora nostra. Concede quaesumus ut quotquot participes sumus huius Sacrosanctae Communionis, sacrosanctum Filii tui Iesu Christi Corpus et Sanguinem digne sumpserimus, et tua gratia et caelesti benedictione repleamur; et concede ut nos cum universa Ecclesia tua unum corpus cum ipso fiamus, ut in nobis maneat, et nos in illo; per eundem Dominum nostrum Iesum Christum;

Per ipsum, et cum ipso, et in ipso, est tibi Deo Patri omnipotenti, in unitate Spiritus Sancti, omnis honor et gloria, per omnia saecula saeculorum. AMEN.
Praeceptis salutaribus moniti, et divina institutione formati, audemus dicere,

Deinde dicitur Pater Noster in pagina 364 [Libri Precum Publicarum].

Sententiae ad Offertorium
Una ex sententiis sequentibus, aut alia sententia apta ex Scripturis, dicatur
Immola Deo laudem et redde Altissimo vota tua.  Ps. 50:14 [Vulgata 49:14]
Adferte Domino gloriam Nomini eius; levate munera et introite in atria eius.  Ps. 96:8 [Vulgata 95:8]
Ambulate in dilectione, sicut et Christus dilexit nos et tradidit se ipsum pro nobis, oblationem et hostiam Deo in odorem suavitatis.  Eph. 5:2
Obsecro itaque vos, fratres, per misericordiam Dei, ut exhibeatis corpora vestra hostiam viventem sanctam Deo placentem rationabile obsequium vestrum.  Rom. 12:1
Si ergo offeres munus tuum ad altare, et ibi recordatus fueris quia frater tuus habet aliquid adversum te, relinque ibi munus tuum ante altare et vade, prius reconciliare fratri tuo, et tunc veniens offere munus tuum.  Matt. 5:23-24
Per Christum ergo offeramus hostiam laudis semper Deo, id est, fructum labiorum confitentium Nomini eius. Beneficentiae autem et communionis nolite oblivisci, talibus enim hostiis promeretur Deus.  Heb. 13:15-16
Dignus es, Domine et Deus noster, accipere gloriam et honorem et virtutem; quia tu creasti omnia, et propter voluntatem tuam erant et creata sunt.  Apoc. 4:11
Tua est, Domine, magnificentia, et potentia, et gloria, atque victoria, et tibi laus; cuncta enim quae in caelo sunt et in terra tua sunt. Tuum, Domine, regnum, et tu es super omnes principes.  I Paralip. 29:11
vel haec exhortatio
Libenter offeramus Domino dona ac oblationes vitae nostrae ac laboris.

Propriae Praefationes

Praefationes Dominicae
Ad Dominicam sicut assignatur, sed non ad ferias sequentes
1. De Deo Patre
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Creator lucis et fons vitae, qui nos fecisti in imagine tua, et nos vocasti in vitam novam in Iesu Christo Domino nostro.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

vel

2. De Deo Filio
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per  Iesum Christum Dominum nostrum; qui in primo die hebdomadae mortem sepulchrumque vicit, et, per gloriosam resurrectionem suam, viam vitae aeternae nobis aperuit.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

vel

3. De Deo Sancto Spiritu
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Qui per aquam et Sanctum Spiritum nos novam plebem fecisti in Iesu Christo Domino nostro, ut gloriam tuam in toto mundo exhibeamus.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Praefationes pro Temporibus
Tam ad Dominicas quam ad ferias, nisi alia praefatio de Diebus Sanctis sive de Occasionibus Diversis assignatur.
De Adventu
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Quia Filium tuum misisti ut a peccato et morte nos redimeret, et heredes aeternae vitae in se nos faceret; ut, ubi veniet cum gloria et triumpho magno ad iudicandum mundum, nos sine pudore ac timore in adventu eius conspiciendo gaudeamus.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Incarnatione
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Quia dedisti nobis unicum Filium tuum Dominum nostrum Iesum Christum, quem pro nobis nasci voluisti, et per operationem Sancti Spiritus fieri verum Hominem ex Virgine Maria matre sua, sine labe peccati, ut nos ab omni peccato mundaret.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Epiphania
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Quia per incarnata verbi mysterium, nova mentis nostrae oculis lux tuae claritatis infulsit: ut dum visibiliter Deum cognoscimus, per hunc in invisibilium amorem rapiamur.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Quadragesima
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Iesum Christum Dominum nostrum; qui per omnia sicut nos temptatus est, absque peccato; per cuius gratiam omnia mala possumus vincere, et iam non nobis ipsis vivere, sed ei qui pro nobis mortuus est et resurrexit.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

vel
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Christum Dominum nostrum: Quia fidelibus tuis dignanter impendis quotannis paschalia sacramenta in gaudio purificatis mentibus exspectare: ut, pietatis officia et opera caritatis propensius exsequentes, frequentatione mysteriorum, quibus renati sunt, ad gratiae filiorum plenitudinem perducantur. 

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Sancta Cruce
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Iesum Christum Dominum nostrum; qui propter peccata nostra in cruce exaltatus est, ut a terra omnia traheret ad se ipsum; qui passione et morte sua factus est omnibus obtemperantibus sibi causa salutis aeternae.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Pascha
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Et te quidem omni tempore, sed in hac potissimum die [vel: in hoc potissimum] gloriosius praedicare, cum Pascha nostrum immolatus est Christus. Ipse enim est vere Agnus, qui abstulit peccata mundi: qui mortem nostram moriendo destruxit, et vitam resurgendo reparavit.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Ascensione
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Christum Dominum nostrum: Qui post gloriosam resurrectionem suam omnibus discipulis suis manifestus apparuit, et ipsis cernentibus elevatus est in caelum, ut nobis praeparet locum; et ubi ipse esset, istic nos ascendamus, et cum eo regnemus in gloria.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Die Pentecostes
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Christum Dominum nostrum: Promissum cuius verum absolvens, Spiritus Sanctus [hodierna die] de caelo descendit, super discipulos resedens, ut doceret induceretque in omnem veritatem; et gentes linguarum diversarum in unius fidei confessione sociavit, contulitque Ecclesiae tuae fortitudinem ut tanquam sacerdotium regale ministret, et Evangelium omni nationi praedicet.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Praefationes pro Aliis Occasionibus
In festo Trinitatis
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Qui cum unigenito Filio tuo, et Spiritu Sancto, unus es Deus, unus es Dominus: non in unius singularitate personae, sed cum trinitate personarum, in unitate substantiae. Quod enim de gloria tua revelante te credimus, hoc de Filio tuo, hoc de Spiritu Sancto, sine differentia discretionis sentimus:

Quem laudant Angeli atque Archangeli: Cherubin quoque et Seraphin, qui non cessant clamare iugiter una voce, dicentes:

De Omnibus Sanctis
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Qui, in multitudine sanctorum tuorum, nobis tantam nubem testium circumdedisti, ut nos, in societate eorum gaudentes, per patientiam curramus propositum nobis certamen; et cum illis immarcescibilem gloriae coronam accipiamus.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Sancto
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Propter gratiam mirabilem et virtutem quae in omnibus sanctis tuis exhibentur, qui vasa electa gratiae tuae fuerunt, et in suis saeculis luces mundi.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

vel
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Qui in oboedientia sanctorum tuorum nobis dedisti exemplum pietatis, et in gaudio aeterno eorum testimonium gloriosum spei vocationis nostrae.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

vel
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Quia gloriaris in consilio sanctorum tuorum. Te laudant creaturae tuae, et benedicunt te sancti tui, quia illud magnum Unigeniti tui Nomen coram regibus et potestatibus huius saeculi libera voce confitentur.

Cui assistunt Angeli et Archangeli, Throni et Dominationes, cumque omni militia caelestis exercitus hymnum gloriae tuae concinunt, sine fine dicentes:

De Apostolis
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Iesum Christum Dominum nostrum, gregis tui pastorem magnum; qui post resurrectionem apostolos suos legavit ad praedicandum Evangelium et omnes gentes docendas; et promisit ut cum eis maneat omnibus diebus usque ad consummationem saeculi.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Dedicatione Ecclesiae
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Iesum Christum Summum Sacerdotem nostrum; in quo sicut viventes petrae templi sancti aedificamur; ut coram te sacrificium laudis ac orationis offeramus, sanctum et gratum in conspectu tuo.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Baptismo
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Quia in Iesu Christo Domino nostro nos accepisti tuos filios et filias, nosque cives regni tui fecisti, et Sanctum Spiritum, ut inducat in omnem veritatem, nobis dedisti.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Nuptiis
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Quia in caritate uxoris et mariti, nobis dedisti imaginem Hierosolymae caelestis, ornatae sicut nupta pro sponso suo, Filio tuo Iesu Christo Domino nostro; qui eam diligit et se dedit pro ea, ut creationem totam renovaret.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

De Commemoratione Defunctorum
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Per Christum Dominum nostrum; in quo nobis spes beatae resurrectionis effulsit, ut quos contristat certa moriendi condicio, eosdem consoletur futurae immortalitatis promissio. Tuis enim fidelibus, Domine, vita mutatur, non tollitur, et dissoluta terrestris huius incolatus domo, aeterna in caelis habitatio comparatur.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Decem Praecepta
Deus haec verba ad hunc modum effatus est:

Ego sum Dominus Deus tuus qui eduxi te de terra Aegypti, de domo servitutis. Deos nullos alios habebis praeter me.

Amen. Kyrie eleison.
Non facies tibi sculptile, neque ullam similitudinem ullius rei quae est supra in caelo, aut infra in terra, aut in aquis sub terra: non adorabis ea nec coles.

Amen. Kyrie eleison.
Non assumes Nomen Domini Dei tui in vanum.

Amen. Kyrie eleison.
Memento ut diem Sabbati sanctifices.

Amen. Kyrie eleison.
Honora patrem tuum et matrem tuam.

Amen. Kyrie eleison.
Non occides.

Amen. Kyrie eleison.
Non committes adulterium.

Amen. Kyrie eleison.
Non furtum facies.

Amen. Kyrie eleison.
Non loqueris contra proximum tuum falsum testimonium.

Amen. Kyrie eleison.
Non concupisces.

Amen. Kyrie eleison.
Ordinis Paenitentialis: Ritus Secundus
Ad initium Liturgiae, vel ad alia tempora ut officium disiunctum.

Hymnus, psalmus, vel antiphona canatur.

Populo stante, Celebrans dicit
              Benedictus Deus: Pater, et Filius, et Spiritus Sanctus.

Populus    Et benedictum regnum eius, nunc et semper et in saecula saeculorum.

             Amen.

Pro verbis supra, a Pascha usque ad Dominicam Pentecostes
Celebrans  Alleluia. Christus surrexit.

Populus    Surrexit Dominus vere. Alleluia.

In Quadragesima, et aliis occasionibus paenitentialibus
Celebrans  Benedictus Dominus qui dimittit omnia peccata nostra.

Populus    In saeculum misericordia eius.

Cum hoc adhibetur ut officium disiunctum, Exhortatio, [in pagina 316 Libri Precum Publicarum], dicatur, vel homilia praedicetur.
Decalogus recitetur, cum genuflexione Populi.

Celebrans recitet unum ex sententiis sequentibus.
Iesus dixit, “Primum omnium mandatum est: Audi, Israhel: Dominus Deus noster Deus unus est, et diliges Dominum Deum tuum ex toto corde tuo, et ex tota anima tua, et ex tota mente tua, et ex tota virtute tua. Hoc est primum mandatum. Secundum autem simile illi: Diliges proximum tuum tamquam te ipsum. Maius horum aliud mandatum non est.”
  Marc. 12: 29-31
Si dixerimus quoniam peccatum non habemus, ipsi nos seducimus, et veritas in nobis non est; si confiteamur peccata nostra, fideles est et iustus ut remittat nobis peccata, et emundet nos ab omni iniquitate.  I Ioh. 1: 8-9
Habentes ergo pontificem magnum, qui penetravit caelos, Iesum Filium Dei, adeamus ergo cum fiducia ad thronum gratiae, ut misericordiam consequamur, et gratiam inveniamus in auxilio oportuno.  Heb. 4: 14, 16
Deinde Diaconus aut Celebrans dicit
Confiteamur peccata nostra in Deum et in proximum nostrum.

Silentium sequatur.
Minister et Populus dicunt
Clementissime Deus,

confitemur quia peccavimus in te

cogitatione, verbo, et facto,

opere et omissione.

Te non ex animo dileximus;

Neque proximos nostros sicut nos ipsos.

Vere nos paenitet et humiliter paenitentiam agimus.

Propter Filium tuum Iesum Christum,

miserere nobis et dimitte peccata nostra;

ut in voluntate tua gaudeamus,

et in viis tuis ambulemus,

ad gloriam Nominis tui. Amen.

Episcopus si praesens, vel Presbyter, stat et pronuntiat
Misereatur vestri omnipotens Deus, dimittat vobis omnia peccata vestra per Christum Dominum nostrum, confirmet in omni bono, et virtute Spiritus Sancti ad vitam perducat aeternam. Amen.

Diaconus aut laicus, hac forma utens, supponit “nostri” pro “vestri” et “nobis” pro “vobis.”
Cum hic ordo adhibetur ad initium Liturgiae, hic sequitur “Kyrie eleison”, “Trisagion”, vel “Gloria in excelsis.”

Cum hic ordo adhibetur ut officium disiunctum, finitur cum precibus aptis, et “Gratia” aut benedictione.
De Celebratione
Episcopus, si praesens, ius habet agendi ut celebrans principalis in Mensa Domini, et praedicandi Evangelium.

In omnibus celebrationibus Liturgiae, decet ut celebrans principalis, sive episcopus sive presbyter, adiuvetur ab aliis sacerdotibus, et a diaconis et laicis.

Decet ut alii sacerdotes praesentes cum celebrante ad Altare stent, et communicent in consecratione donorum, in fractione Panis, et in administratione Communionis.

Oportet diaconum recitare Evangelium, et Orationes Populi dirigere. Et diaconos ad Mensam Domini servire oportet, in praeparando et imponendo super eam dona panis et vini, et in adiuvando ad administrationem Sacramenti populo. In absentia diaconi, haec officia a sacerdote adiuvanti faciantur.

Plerumque oportet laicos a celebrante designatos recitare lectiones ante Evangelium, et Orationes Populi dirigere.

Licet ut Ordo ad Matutinas vel Vespertinas Preces pro omnibus ante Pacem et Offertorium adhibeatur, dummodo lectio ex Evangelio semper includatur, et orationes accommodentur ad praecepta pro Orationibus Populi data.

Praecepta adiuncta in pagina 406, Libri Precum Publicarum, dantur.

Sanctae Eucharistiae: Ritus Secundus
Verbum Dei
Hymnus, psalmus, vel antiphona canatur.

Populo stante, Celebrans dicit
              Benedictus Deus: Pater, et Filius, et Spiritus Sanctus.

Populus    Et benedictum regnum eius, nunc et semper et in saecula saeculorum.

             Amen.

Pro verbis supra, a Pascha usque ad Dominicam Pentecostes
Celebrans  Alleluia. Christus surrexit.

Populus    Surrexit Dominus vere. Alleluia.

In Quadragesima, et aliis occasionibus paenitentialibus
Celebrans  Benedictus Dominus qui dimittit omnia peccata nostra.

Populus    In saeculum misericordia eius.

Celebrans dicat
Omnipotens Deus, cui omne cor patet, et  omnis voluntas loquitur, et quem nullum latet secretum: Purifica per infusionem Sancti Spiritus cogitationes cordis nostri, ut te perfecte diligere, et sanctum Nomen tuum digne laudare mereamur; per Christum Dominum nostrum. Amen.
Si assignatus, hymnus sequens canitur aut dicitur, omnibus stantibus,
Gloria in excelsis Deo,

   et in terra pax hominibus bonae voluntatis.

Laudamus te, benedicimus te,

   adoramus te,

   glorificamus te.

   Gratias agimus tibi propter magnam gloriam tuam,

Domine Deus, Rex caelestis, Deus Pater Omnipotens.

Domine Fili Unigenite, Iesu Christe;

Domine Deus, Agnus Dei, Filius Patris,

   qui tollis peccata mundi,

   miserere nobis.

Qui tollis peccata mundi,

   suscipe deprecationem nostram.

Qui sedes ad dexteram Patris,

   miserere nobis.

Quoniam tu solus sanctus;

tu solus Dominus;

tu solus altissimus, Iesu Christe,

   cum Sancto Spiritu,

   in gloria Dei Patris. Amen.

Aliis occasionibus hic canitur aut dicitur
Kyrie eleison.

Christe eleison.
Kyrie eleison.

vel
Sanctus Deus,                                   Agios o Theos,

Sanctus Fortis,                  vel             Agios Ischyros,

Sanctus Immortalis,                          Agios Athanatos,

Miserere nobis.                                     Eleison imas.
Collecta Diei
Celebrans populo dicit
              Dominus vobiscum.

Populus    Et cum spiritu tuo.

Celebrans
  Oremus.

Celebrans dicit Collectam.

Populus    Amen.

Lectiones
Populus considit. Una lectio recitetur vel duae, sicut assignatur, Lectore incipiente
Lectio (de libro N. vel de epistola ad N.)

Post quamque lectionem, Lector dicat
             Verbum Domini. 

Populus    Deo Gratias.

aut Lector dicat    Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos recitat Evangelium, sic incipiens
              Lectio Sancti Evangelii Domini nostri Iesu Christi

              secundum (Mattheum vel Marcum vel Lucam vel Iohannem).

Populus    Gloria tibi, Domine.

Evangelio finito, lector dicit
              Evangelium Domini.

Populus    Laus tibi, Christe.

Sermo
In Dominicis et aliis Festis Maioribus, omnibus stantibus, sequitur
Symbolum
Credo in unum Deum,

   Patrem Omnipotentem,

   factorem caeli et terrae,

   visibilium omnium et invisibilium;

Et in unum Dominum Iesum Christum,

   Filium Dei unigenitum,

   et ex Patre natum ante omnia saecula,

   Deum de Deo, Lumen de Lumine,

   Deum verum de Deo vero,

   genitum non factum,

   consubstantialem Patri,

   per quem omnia facta sunt;

qui propter nos homines et propter nostram salutem

   descendit de caelis,

et incarnatus est de Spiritu Sancto ex Maria Virgine,

   et homo factus est;

crucifixus etiam pro nobis sub Pontio Pilato;

   passus et sepultus est;

   et resurrexit tertia die secundum Scripturas,

   et ascendit in caelum,

      sedat ad dexteram Patris;

   et iterum venturus est cum gloria, iudicare vivos et mortuos,

      cuius regni non erit finis;

Et in Spiritum Sanctum, Dominum et Vivificantem,

   qui ex Patre Filioque procedit;

   qui cum Patre et Filio simul adoratur

      et conglorificatur;

   qui locutus est per Prophetas;

   Et unam sanctam Catholicam et Apostolicam Ecclesiam;

   Confiteor unum Baptisma in remissionem peccatorum;

   Et exspecto resurrectionem mortuorum,

      et vitam venturi saeculi. Amen.

Orationes Populi

Orationes offeruntur cum intercessione pro

Ecclesia Catholica, membris eius, et missione

Re publica et omnibus magistratibus

Bono publico orbis terrarum

Rebus civitatis propriae

Afflictis et eis in aliquo periculo

Defunctis (cum commemoratione Sancti vel Sanctae, si apta sit)

Vide formulas incipientes in pagina 383 [Libri Precum Publicarum].

Si nulla est celebratio Communionis, vel nullus sacerdos in promptu, officium finitur secundum praecepta in pagina 406 [Libri Precum Publicarum].

Confessio Peccati
Confessio Peccati hic dicitur, nisi antehac dicta est. Interdum Confessio licet omitti.

Una ex sententiis dicatur Ordinis Paenitentialis in pagina 351 [Libri Precum Publicarum].

Diaconus aut Celebrans dicit
Confiteamur peccata nostra in Deum et in proximum nostrum.

Silentium sequatur.

Minister et Populus dicunt
Clementissime Deus,

confitemur quia peccavimus in te

cogitatione, verbo, et facto,

opere et omissione.

Te non ex animo dileximus;

Neque proximos nostros sicut nos ipsos.

Vere nos paenitet et humiliter paenitentiam agimus.

Propter Filium tuum Iesum Christum,

miserere nobis et dimitte peccata nostra;

ut in voluntate tua gaudeamus,

et in viis tuis ambulemus,

ad gloriam Nominis tui. Amen.

Episcopus si adsit, aut Presbyter, stans dicit
Misereatur vestri omnipotens Deus, dimittat vobis omnia peccata vestra per Christum Dominum nostrum, confirmet in omni bono, et virtute Spiritus Sancti ad vitam perducat aeternam. Amen.

Pax
Omnibus stantibus, Celebrans populo dicit
           Pax Domini sit semper vobiscum.

Populus  Et cum spiritu tuo.

Deinde Ministri et Populus inter se salutent in nomine Domini.
Sancta Communio
Celebrans incipit Offertorium cum una ex sententiis in pagina 176 [Libri Precum Publicarum], vel alia sententia apta Scripturae.

In Offertorio, hymnus, psalmus vel antiphona canatur.

Legati congregationis diacono aut celebranti oblationes populi panis et vini ferunt, et pecuniae vel aliorum donorum.. Populus stet dum oblationes offeruntur et ponunter super Altare.
Magna Gratiarum Actio
Formulae alterae dantur in pagina 367 [Libri Precum Publicarum] et paginis sequentibus.

Prex Eucharistica A

Populus usque stet. Celebrans, sive episcopus sive presbyter, versus ad eos, canit aut dicit
              Dominus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus    Dignum et iustum est.

Deinde, versus ad Mensam Sanctam, Celebrans cum Praefatione pergit.
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Omnibus Dominicis hic Propria Praefatio canitur vel dicitur, et aliis occasionibus sicut assignatis.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Benedictus qui venit in nomine Domini.

Osanna in excelsis.

Deinde, populo stante vel genuflexo, Celebrans pergit
Sancte et clementissime Pater: In caritate inestimabili tua nos pro te ipso fecisti; et, cum nos in peccatum incidissemus atque malo mortique subiecti essemus, ex tua misericordia Iesum Christum misisti unicum Filium tuum aeternum ut, nostram humanam naturam assumens, et sicut nos vivens et moriens, nos tibi omnium Deo Patrique reconciliet.

Manus in cruce extendens, voluntatem tuam adimplens, se immolavit sacrificium perfectum pro toto mundo.

Ad verba sequentia de pane, Celebrans eum in manus accipiat, vel ei manum imponat; et ad verba de calice, eum in manum accipiat, etiam quidque vasum quo insit vini aliquod consecrandi, vel eis manum imponat.

Qui eadem nocte qua tradebatur ad passionem mortemque accepit panem; et tibi gratias agens, fregit, deditque discipulis suis, dicens, “Accipite et manducate: Hoc est enim Corpus meum, quod pro vobis datur. Hoc facite in meam commemorationem.”

Simili modo, postquam cenatum est, accepit calicem; et gratias agens, dedit illis, dicens, “Bibite ex eo omnes: Hic est enim Sanguis meus Novi Testamenti, qui pro vobis et pro multis effunditur, in remissionem peccatorum. Hoc facite, quotiescunque biberitis, in meam commemorationem.”

Annuntiemus igitur mysterium fidei:

Celebrans et Populus dicunt
Mortem tuam annuntiamus, Domine,

et tuam resurrectionem confitemur,

donec venias.

Deinde Celebrans pergit
Memores igitur mortis, resurrectionis et ascensionis eius, tibi Pater, memoriam redemptionis nostrae in hoc sacrificio laudis et gratiarum actionis celebrantes, haec dona offerimus.

Quae sanctifica, quaesumus, per Spiritum Sanctum tuum ut nobis Corpus et Sanguis fiant Filii tui, Cibus et Potus sanctus novae et aeternae vitae in eo. Nos quoque sanctifica ut hoc sanctum Sacramentum fideliter accipiamus, et in unitate, constantia et pace tibi serviamus. In novissimo die, confer nos cum omnibus sanctis in gaudium regni tui aeterni.

Quae omnia a te petimus per Iesum Christum Filium tuum. Per ipsum, et cum ipso, et in ipso, est tibi Deo Patri omnipotenti, in unitate Spiritus Sancti, omnis honor et gloria, per omnia saecula saeculorum. AMEN.
Praeceptis salutaribus moniti, et divina institutione formati, audemus dicere,

Populus et Celebrans dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Fractio Panis
Celebrans frangit Panem consecratum.

Silentium.

Deinde canatur aut dicatur
[Alleluia.] Pascha nostrum immolatus est Christus;

Itaque epulemur. [Alleluia.]

In Quadragesima, “Alleluia” omittitur, et licet omitti in aliis temporibus nisi in Tempore Paschali.
Alia antiphona apta, hic canatur aut dicatur.
Versus ad populum, Celebrans dicit invitationem sequentem
Dona Dei pro Plebe Dei.

et addat  Accipite haec, in memoriam quod Christus mortuus sit pro

            vobis: fide illum edite, in cordibus vestris, cum gratiarum actione.

Ministri Sacramentum accipiunt sub utraque specie, deinde statim id populo tradunt.

Panis et Calix populo dantur cum his verbis
Corpus (Sanguis) Domini nostri Iesu Christi custodiat te in vitam aeternam. [Amen.]

vel cum his verbis
Corpus Christi, panis caelestis. [Amen.]

Sanguis Christi, calix salutis. [Amen.]

In administratione Communionis, hymni, psalmi vel antiphonae canantur.

Si requiritur, Celebrans addititium panem et vinum consecrat, cum forma in Libro Precum Publicarum in pagina 408.

Post Communionem, Celebrans dicit
Oremus.

Celebrans et Populus dicunt
Aeterne Deus, Pater caelestis,

qui nos clementer accepisti viventia membra

Filii tui Salvatoris nostri Iesu Christi,

et spirituali cibo nos pascere dignatus es

in Sacramento Corporis et Sanguinis eius:

Nunc in pace nos mitte in mundum,

et concede nobis virtutem et fortitudinem

ad te diligendum et tibi serviendum

cum exsultatione et sinceritate cordis;

per Christum Dominum nostrum. Amen. 

vel

Omnipotens aeterne Deus, 

tibi gratias agimus, 

quod nos pascere dignatus es spirituali cibo 

pretiosissimi Corporis et Sanguinis 

Filii tui Salvatoris nostri Iesu Christi; 

quodque nos certos reddis in his sacrosanctis mysteriis

ut viventia membra simus Corporis Filii tui, 

atque heredes simus regni aeterni tui. 

Nunc supplices rogamus, Pater, 

ut nos mittas ad faciendum opus

quod nobis praeparasti, 

ad te diligendum et ministrandum,

testes fideles Christi Domini nostri;

Cui cum Spiritu Sancto, et tibi 

sit omnis honor et gloria 

nunc et in saecula. Amen.

Episcopus si praesens, aut Presbyter, populum benedicat
Diaconus, aut Celebrans, populum dimittit cum his verbis
Diaconus  Procedamus in nomine Christi.

Populus    Deo gratias.

vel
Diaconus  Ite in pace, ut Dominum diligis ac serviatis.

Populus    Deo gratias.

vel
Diaconus  Procedamus in mundum, gaudentes in virtute Spiritus.

Populus    Deo gratias.

vel
Diaconus  Benedicamus Domino.

Populus    Deo gratias.

A Vigilia Paschali usque ad Dominicam Pentecostes “Alleluia, alleluia” coniungatur ad dimissionem.

Populus sic respondeat  Deo gratias. Alleluia, alleluia.

Formulae Alterae

Magnae Gratiarum Actionis
Prex Eucharistica B

Populus usque stet. Celebrans, sive episcopus sive presbyter, versus ad eos, canit aut dicit
             Dominus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus    Dignum et iustum est.

Deinde, versus ad Mensam Sanctam, Celebrans cum Praefatione pergit.
Vere dignum et iustum est, aequum et salutare, nos tibi semper et ubique gratias agere, Domine, sancte Pater, omnipotens, aeterne Deus:

Omnibus Dominicis hic Propria Praefatio canitur vel dicitur, et aliis occasionibus sicut assignatis.

Et ideo cum angelis et archangelis, cum thronis et dominationibus, cumque omni militia caelestis exercitus, hymnum gloriae tuae canimus, sine fine dicentes:

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Benedictus qui venit in nomine Domini.

Osanna in excelsis.

Deinde, populo stante vel genuflexo, Celebrans pergit
Tibi gratias agimus, Deus, propter bonitatem et caritatem quas nobis in creatione exhibuisti; in Israel plebis tuae vocatione; in Verbo tuo per prophetas locuto; et maxime in Verbo carne facto, Iesu Filio tuo. Quem, in his novissimis diebus, incarnatum ex Maria Virgine, nobis misisti Salvatorem et Redemptorem mundi. In quo, nos liberasti a malo et dignos habuisti astare coram te. In quo, nos ex errore in veritatem, ex peccato in iustitiam, ex morte in vitam tulisti. 

Ad verba sequentia de pane, Celebrans eum in manus accipiat, vel ei manum imponat; et ad verba de calice, eum in manum accipiat, etiam quidque vasum quo insit vini aliquod consecrandi, vel eis manum imponat.

Qui nocte antequam pro nobis mortuus est accepit panem; et tibi gratias agens, fregit, deditque discipulis suis dicens, “Accipite et manducate: Hoc est enim Corpus meum, quod pro vobis datur. Hoc facite in meam commemorationem.”

Simili modo, postquam cenatum est, accepit calicem; et gratias agens, dedit illis, dicens, “Bibite ex eo omnes: Hic est enim Sanguis meus Novi Testamenti, qui pro vobis et pro multis effunditur, in remissionem peccatorum. Hoc facite, quotiescunque biberitis, in meam commemorationem.”

Unde, secundum mandatum eius, Pater:

Celebrans et Populus dicunt

Mortem eius recordamur,

et resurrectionem confitemur,

exspectantes eum in gloria adventurum;

Deinde Celebrans pergit
Et tibi, Domine omnium, ex creatione tua hunc panem et vinum donantes, sacrificium nostrum laudis et gratiarum actionis offerimus.

Mitte, clementissime Deus, quaesumus, Spiritum Sanctum tuum in has oblationes ut Sacramentum Corporis Christi et Sanguinis fiant novi Testamenti. Nos cum Filio tuo in sacrificio eius consocia ut, per Spiritum Sanctum sanctificati, per eum accepti fiamus. Cum plenitudo temporis venerit, omnia sub Christum subiice, et adfer nos ad illam patriam caelestem ubi, cum [ __________, et] omnibus sanctis, hereditatem filiorum tuorum adeamus; per Iesum Christum Dominum nostrum, primogenitum omnis creaturae, caput Ecclesiae, et causam salutis nostrae.

Per ipsum, et cum ipso, et in ipso, est tibi Deo Patri omnipotenti, in unitate Spiritus Sancti, omnis honor et gloria, per omnia saecula saeculorum. AMEN.
Praeceptis salutaribus moniti, et divina institutione formati, audemus dicere,

Deinde dicitur Pater Noster (in pagina 364 Libri Precum Publicarum)

Prex Eucharistica C

In hac oratione, versus in italicis a Populo recitantur.

Populus usque stet. Celebrans, sive episcopus sive presbyter, versus ad eos, canit aut dicit
             Dominus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus    Dignum et iustum est.

Deinde, versus ad Mensam Sanctam, Celebrans cum Praefatione pergit.
Omnipotens Deus, Rex Universi, dignus es gloriam et laudem accipere.

Gloria tibi in saecula.

Mandato tuo, omnia facta sunt: magnum expansum caelorum, orbes lactaei, stellae, planetae, et haec terra fragilis, patria insula nostra.

Propter voluntatem tuam, erant et creata sunt.

Ex elementis primoribus humanum genus generasti, et nos cum donis memoriae, rationis et sollertiae beasti. Nos rectores creationis fecisti, sed discivimus a te, et fiduciam tuam prodidimus.

Miserere, Domine, quoniam in conspectu tuo peccatores sumus.

Identidem, nos tibi revocasti. Per prophetas et sapientes Legem tuam iustam revelasti. Ubi venit plenitudo temporis misisti Filium tuum, factum ex muliere, 

ut expleverit Legem tuam, et nobis viam libertatis et pacis aperuerit.

Sanguine suo, nos reconciliavit.

Livore eius, sanati sumus.

Et ideo, laudamus te, nos iungentes cum choro caelesti, 

cum prophetis, apostolis et martyribus, cum omnibus in omni saeculo qui spe tibi conversi sunt, ad annuntiandum cum eis gloriam tuam, sine fine dicentes:

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Benedictus qui venit in nomine Domini.

Osanna in excelsis.

Deinde, populo stante vel genuflexo, Celebrans pergit
Itaque, coram te, Pater, nos qui per eum redempti sumus, et ex aqua et Spiritu Sancto nova plebs facti sumus, haec dona offerimus. Quae sanctifica, quaesumus, per Spiritum Sanctum tuum ut Corpus et Sanguis fiant Domini nostri Iesu Christi.

Ad verba sequentia de pane, Celebrans eum in manus accipiat, vel ei manum imponat; et ad verba de calice, eum in manum accipiat, etiam quidque vasum quo insit vini aliquod consecrandi, vel eis manum imponat.

Qui eadem nocte qua tradebatur, accepit panem; et benedixit, fregit, 

deditque amicis suis, dicens, “Accipite et manducate: Hoc est enim Corpus meum, quod pro vobis datur. Hoc facite in meam commemorationem.”

Simili modo, postquam cenatum est, accepit vini calicem; 

gratias egit, et dixit, “Bibite ex eo omnes: Hic est enim Sanguis meus Novi Testamenti, qui pro vobis et pro multis effunditur, in remissionem peccatorum. Hoc facite, quotiescunque biberitis, in meam commemorationem.”

Nunc memores operis eius redemptionis, et tibi offerentes hoc sacrificium laudis,

Mortem eius et resurrectionem celebramus,

diem adventus eius expectantes.

Domine Deus Patrum; Deus Abrahae, Isaac, et Iacobi; Deus Pater Domini nostri Iesu Christi: Oculos nostros aperi ad conspiciendum manum tuam in mundo circa nos operantem. Libera nos ab arrogantia adveniendi nostri ad hanc Mensam ut solatium tantum accipiamus, sed non virtutem; veniam tantum, sed non renovationem. Gratia huius Sanctae Communionis nos faciat unum corpus, unum spiritum in Christo, ut mundo digne serviamus in nomine eius.

Domine Resurrecte, nobis in fractione Panis cognoscas.

Suscipe, Pater, has orationes et laudes, per Iesum Christum Pontificem magnum nostrum, cui, tecum et cum Spiritu Sancto, Ecclesia tua honorem, gloriam, et cultum adfert, per omnia saecula saeculorum.  AMEN.

Praeceptis salutaribus moniti, et divina institutione formati, audemus dicere,

Deinde dicitur Pater Noster (in pagina 364 Libri Precum Publicarum)

Prex Eucharistica D

Populus usque stet. Celebrans, sive episcopus sive presbyter, versus ad eos, canit aut dicit
             Dominus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus    Dignum et iustum est.

Deinde, versus ad Mensam Sanctam, Celebrans cum Praefatione pergit.
Vere dignum est tibi gratias agere, vere iustum est te glorificare, Pater sancte, quia unus es Deus vivus et verus, qui es ante saecula et permanes in aeternum, inaccessibilem lucem inhabitans;

Sed et qui unus bonus atque fons vitae cuncta fecisti, ut creaturas tuas benedictionibus adimpleres multasque laetificares tui luminis claritate.

Et ideo coram te innumerae astant turbae angelorum, qui die ac nocte serviunt tibi et, vultus tui gloriam contemplantes, te incessanter glorificant. Cum quibus et nos et, per nostram vocem, omnis quae sub caelo est creatura Nomen tuum in exsultatione confitemur, canentes:

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Benedictus qui venit in nomine Domini.

Osanna in excelsis.

Deinde, populo stante vel genuflexo, Celebrans pergit
Confitemur tibi, Pater sancte, quia magnus es et omnia opera tua in sapientia et caritate fecisti. Hominem ad tuam imaginem condidisti, eique commisisti mundi curam universi, ut, tibi soli Creatori serviens, creaturis omnibus imperaret. Et cum amicitiam tuam, non oboediens, amisisset, non eum dereliquisti in mortis imperio. Omnibus enim misericorditer subvenisti, ut te quaerentes invenirent. Sed et foedera pluries hominibus obtulisti eosque per prophetas erudisti in exspectatione salutis.

Et sic, Pater sancte, mundum dilexisti, ut, completa plenitudine temporum, Unigenitum tuum nobis mitteres Salvatorem. Qui, incarnatus de Spiritu Sancto et natus ex Maria Virgine, in nostra condicionis forma est conversatus per omnia absque peccato; salutem evangelizavit pauperibus, redemptionem captivis, maestis corde laetitiam. Ut tuam vero dispensationem impleret, in mortem tradidit semetipsum ac, resurgens a mortuis, mortem destruxit vitamque renovavit.

Et, ut non amplius nobismetipsis viveremus, sed sibi qui pro nobis mortuus est atque surrexit, a te, Pater, misit Spiritum Sanctum primitias credentibus, qui, opus suum in mundo perficiens, omnem sanctificationem compleret.

Ad verba sequentia de pane, Celebrans eum in manus accipiat, vel ei manum imponat; et ad verba de calice, eum in manum accipiat, etiam quidque vasum quo insit vini aliquod consecrandi, vel eis manum imponat.

Ipse enim, cum hora venisset ut glorificaretur a te, Pater sancte, ac dilexisset suos qui erant in mundo, in finem dilexit eos: et cenantibus illis accepit panem, et tibi gratias agens fregit, deditque discipulis suis, dicens, “Accipite et manducate: Hoc est enim Corpus meum, quod pro vobis tradetur. Hoc facite in meam commemorationem.”

Simili modo accipens calicem, ex genimine vitis repletum, gratias egit, deditque discipulis suis, dicens, “Bibite ex eo omnes: Hic est enim Sanguis meus novi Testamenti, qui pro vobis et pro multis effundetur in remissionem peccatorum. Hoc facite, quotiescunque biberitis, in meam commemorationem.”

Unde et nos, Domine, redemptionis nostrae memoriale nunc celebrantes, mortem Christi eiusque decensum ad inferos recolimus, eius resurrectionem et ascensionem ad tuam dexteram profitemur, expectantes ipsius adventum in gloria; et offerentes tibi, ex donis tuis nobis donatis, hunc panem et calicem, laudamus te et benedicimus te.

Celebrans et Populus dicunt

Laudamus te, benedicimus te,

gratias agimus tibi,

et supplicamus tibi, Domine Deus noster.

Deinde Celebrans pergit

Quaesumus, Domine, ut in tua bonitate et misericordia Spiritus Sanctus tuus super nos descendat, et super haec munera, illa sanctificans manifestansque sancta sanctis, panem vitae et calicem salutis, Corpus et Sanguinem Filii tui Iesu Christi.

Concede benignus omnibus qui ex hoc uno pane participabunt et calice, ut, in unum corpus a Sancto Spiritu congregati, in Christo hostia viva perficiantur, ad laudem gloriae tuae.

Recordare, Domine, Ecclesiae tuae unius sanctae catholicae et apostolicae, per sanguinem Christi tui redemptae, ut unitatem eius reveles, fidem custodias, et eam in pace conserves.

[Omnium recordare, qui in Ecclesia tua ministrant: (in primis famuli tui, Episcopi Praesidentis nostri N., Episcopi nostri N., et Episcoporum ordinis universi, sed et totius cleri.)]

[Recordare cuncti populi tui, et omnium qui te quaerunt corde sincero.]

[Recordare, __________ .]

[Memento etiam illorum, qui obierunt in pace Christi tui, et omnium defunctorum, quorum fidem tu solus cognovisti.]

Nobis omnibus concede, ut caelestem hereditatem consequi valeamus cum beata Virgine Maria, cum patriarchis et prophetis, cum apostolis et martyribus, cum omnibus sanctis qui olim invenerunt gratiam apud te, quibuscum in communione te laudamus et glorificamus per Iesum Christum Dominum nostrum Filium tuum.

Per ipsum, et cum ipso, et in ipso, est tibi Deo Patri omnipotenti, in unitate Spiritus Sancti, 

omnis honor et gloria per omnia saecula saeculorum. AMEN.
Praeceptis salutaribus moniti, et divina institutione formati, audemus dicere,

Deinde dicitur Pater Noster (in pagina 364 Libri Precum Publicarum)

Sententiae ad Offertorium

Ut supra in Ritu I

Propriae Praefationes

Ut supra in Ritu I

Orationes Populi

Formula I

Diaconus vel alius dicit

Toto corde et tota mente, Dominum deprecemur, dicentes, Kyrie eleison.

Pro pace caelesti, et misericordia Dei, et salute animarum nostrarum, Dominum deprecemur.

Kyrie eleison.

Pro pace mundi, et salute Ecclesiae sanctae Dei, et unitate omnium gentium, Dominum deprecemur.

Kyrie eleison.
Pro Episcopo nostro, et universo clero cum populo, Dominum deprecemur.

Kyrie eleison.
Pro Praesidente nostro, ductoribus nationum, et omnibus magistratibus, Dominum deprecemur.

Kyrie eleison.
Pro hac urbe, omnibus communitatibus, et pro omnibus in eis inhabitantibus, Dominum deprecemur.

Kyrie eleison. 

Pro caelo opportuno, et frugibus abundantibus, Dominum deprecemur.

Kyrie eleison.
Pro terra bona a Deo data, et pro nobis ut sapientiam et voluntatem ad eam conservandam habeamus, Dominum deprecemur.

Kyrie eleison.
Pro eis qui iter per terram, per aquam, et per caelum faciunt, Dominum deprecemur.

Kyrie eleison.
Pro senibus et infirmis, viduis et orbis, atque aegris et afflictis, Dominum deprecemur.

Kyrie eleison.
Pro __________ , Dominum deprecemur.

Kyrie eleison.
Pro pauperibus et oppressis, laboris privatis et egentibus, captivis vel in carcere detentis, et omnibus hos curantibus, Dominum deprecemur.

Kyrie eleison.
Pro omnibus in spe resurrectionis obitis, et omnibus defunctis, Dominum deprecemur.

Kyrie eleison.
Pro liberatione a cunctis periculis, violentiis, iniuriis, et ignominiis, Dominum deprecemur.

Kyrie eleison.
Pro absolutione et remissione omnium peccatorum nostrorum et offensionum, Dominum deprecemur.

Kyrie eleison.
Ut in fide et in spe vitas nostras conficiamus, sine dolore et sine opprobrio, Dominum deprecemur.

Kyrie eleison.
Custodi nos, libera nos, et in misericordia tua protege nos, Domine, per gratiam tuam.

Kyrie eleison.
In communione [ __________, et omnium] sanctorum, nosmetipsos et totam vitam nostram Christo Deo nostro commendemus.

Tibi, Domine Deus noster.

Silentium.

Celebrans Collectam ad finem addit.
Formula II

In silentio post quodque iussum, Populus orationes suas offerunt, vel secreto vel clare.

Preces vestras requiro pro plebe Dei per totum orbem terrarum dispersa; pro Episcopo (Episcopis) __________ ; pro hac congregatione; et pro omnibus ministris et fidelibus.

Orate pro Ecclesia.

Silentium.

Preces vestras requiro pro pace; pro bona voluntate inter nationes; et pro salute omnium hominum.

Orate pro iustitia paceque.

Silentium.

Preces vestras requiro pro pauperibus, infirmis, esurientibus, oppressis, et in carcere detentis.

Orate pro eis qui sunt in angustiis vel periculis constituti.

Silentium.

Preces vestras requiro pro omnibus quaerentibus Deum, vel cognitionem eius altiorem.

Orate ut illum inveniant et inveniantur ab illo.

Silentium.

Preces vestras requiro pro defunctis [praesertim __________ ].

Orate pro eis qui obiverunt.

Silentium.

Congregati preces vel gratiarum actiones ex praesentibus requirant, dicentes

Preces vestras requiro pro __________ .

Gratiarum actionem vestram requiro pro __________ .

Silentium.

Laudate Deum propter eos in omnibus aetatibus in quibus Christus honoratus est [praesertim __________ hodie commemoratum (vel commemoratam)].

Orate ut gratiam habeamus ad glorificandum Christum in nostra aetate.

Silentium.

Celebrans cum Collecta concludit.
Formula III

Ductor et Populus orant cum versiculis et responsionibus

Pater, oramus pro sancta Ecclesia Catholica tua;

Ut unum simus.

Concede ut omne membrum Ecclesiae vere et humiliter tibi serviat;

Ut Nomen tuum ab omnibus hominibus glorificetur.

Oramus pro omnibus episcopis, presbyteris, et diaconis;

Ut ministri fideles sint Verbi tui et Sacramentorum.

Oramus pro omnibus gubernatoribus et magistratibus in nationibus mundi;

Ut in mundo iustitia sit et pax.

Da nobis gratiam ad faciendum voluntatem tuam in omnibus nostris operibus;

Ut opera nostra in conspectu tuo placeant.

Miserere eorum qui propter dolorem vel adverstitatem patiuntur;

Ut ab afflictione sua liberentur.

Requiem aeternam dona defunctis;

Et lux perpetua luceat eis.

Laudamus te pro sanctis tuis qui in gaudium introierunt;

Nos quoque participes simus regni caelestis tui.

Oremus pro necessitatibus nostris et illis aliorum.

Silentium.

Populus petitiones suas addat.

Celebrans cum Collecta concludit.
Formula IV

Diaconus vel alius dicit

Oremus pro Ecclesia et pro mundo.

Omnipotens Deus, concede ut omnes Nomen tuum confitentes in veritate tua coniungantur, in caritate tua vivant, et gloriam tuam manifestent in mundo.

Silentium.

Domine, in misericordia tua

Suscipe deprecationem nostram.

Dirige populum huius terrae, et omnium nationum, in vias iustiae pacisque; ut nos invicem honoremus et bono publico serviamus.

Silentium.

Domine, in misericordia tua

Suscipe deprecationem nostram.

Dona nobis reverentiam terrae, creationis tuae ipsius, ut copiis eius recte utamur ad ministrandos alios et ad honorem tuam gloriamque.

Silentium.

Domine, in misericordia tua

Suscipe deprecationem nostram.

Benedic omnes quorum vitae arte cum nostris coniunctae sunt, et concede ut Christo in illis serviamus, et invicem diligamus sicut nos diligit.

Silentium.

Domine, in misericordia tua

Suscipe deprecationem nostram.

Consolare sanaque omnes patientes in corpore, mente, vel anima; da eis fortitudinem et spem in mediis adversitatibus eorum, et fer eis laetitiam salutis tuae.

Silentium.

Domine, in misericordia tua

Suscipe deprecationem nostram.

Ad misericordiam tuam commendamus omnes defunctos, ut voluntas tua pro eis expleatur; et oramus ut participes simus, cum omnibus sanctis, regni tui aeterni.

Silentium.

Domine, in misericordia tua

Suscipe deprecationem nostram.

Celebrans cum Collecta concludit.
Formula V

Diaconus vel alius dicit

In pace Dominum deprecemur, dicentes, Kyrie eleison.

Pro Ecclesia sancta Dei, ut veritate et caritate impleatur, et sine crimine in die adventus tui inveniatur, te, Domine, deprecamur.

Ad hoc et post omnem petitionem Populus respondit, dicens

Kyrie eleison.

Pro N. Episcopo Praesidenti nostro, pro N. Episcopo nostro (vel Episcopis nostris), pro omnibus episcopis et aliis ministris, et pro cuncta plebe sancta Dei, te, Domine, deprecamur.

Pro omnibus Deum timentibus, et in te, Domine Christe, credentibus, ut discidia nostra desistant, et omnes unum sint sicut tu et Pater unum estis, te, Domine, deprecamur.

Pro missione Ecclesiae, ut fideliter testificans Evangelium praedicet ad fines terrarum, te, Domine, deprecamur.

Pro nondum credentibus, et pro eis qui fidem perdiderunt, ut lucem Evangelii accipiant, te, Domine, deprecamur.

Pro pace mundi, ut spiritus diligens et patientiens in nationibus et gentibus crescat, te, Domine, deprecamur.

Pro magistratibus [praesertim __________ ], ut iustitiae serviant, et dignitatem libertatemque omnis hominis foveant, te, Domine, deprecamur.

Pro omnibus in hac civitate inhabitantibus et laborantibus [praesertim __________ ], te, Domine, deprecamur.

Pro benedictione super omnem laborem humanum, et pro usu recto copiarum creationis, ut mundus ab paupertate, fame, et calamitatibus liberetur, te, Domine, deprecamur.

Pro pauperibus, oppressis, infirmis, et omnibus patientibus; pro fugis, in carcere detentis, et omnibus in periculo; ut alleventur et protegantur, te, Domine, deprecamur.

Pro hac congregatione [pro praesentibus et absentibus], ut a duritia cordis liberemur, et gloriam tuam manifestemus in omnibus operibus nostris, te, Domine, deprecamur.

Pro inimicis nostris et eis qui nobis nocere volunt; et pro omnibus quos laesimus vel offendimus, te, Domine, deprecamur.

Pro nobis ipsos; pro remissione peccatorum nostrorum, et pro gratia Sancti Spiritus ad emendandas vitas nostras, te, Domine, deprecamur.

Pro omnibus ad orationes nostras commendatis; pro familiis nostris, amicis, et proximis; ut ab anxietate liberati, in laetitia, pace, saluteque vivant, te, Domine, deprecamur.

Pro __________ , te, Domine, deprecamur.

Pro omnibus in communione Ecclesiae tuae defunctis, et omnibus quorum fidem tu solus cognovisti, ut, cum omnibus sanctis, in illo loco requiescant, ubi luctus ultra non est neque dolor, sed vita sempiterna, te, Domine, deprecamur.

In communione gaudentes [semper beatae Mariae Virginis, (beati vel beatae N.) et] omnium sanctorum, nosmetipsos et totam vitam nostram Christo Deo nostro commendemus.

Tibi, Domine Deus noster.

Silentium.

Celebrans cum Collecta concludit, vel sequenti
Quia tua est maiestas, O Pater, et Fili, et Spiritus Sancte;

tuum est regnum, et potestas, et gloria,

nunc et in saecula saeculorum. Amen.

Fomula VI

Ductor et Populus orant cum versiculis et responsionibus

In pace, te deprecamur, Domine Deus.

Silentium

Pro omnibus in vita quotidiana eorum et operibus;

Pro familiis nostris, amicis, et proximis, et pro solitariis.

Pro hac civitate, natione, et pro mundo;

Pro omnibus iustitiam, libertatem, pacemque sectantibus.

Pro iusto idoneoque usu creationis tuae;

Pro victimis famis, timoris, iniustitiae, et oppressionis.

Pro omnibus constitutis in periculo, dolore, vel aliquo genere adversitatis;

Pro eis qui infirmis, amicorum inopibus, et egentibus ministrant.

Pro pace ac unitate Ecclesiae Dei;

Pro omnibus Evangelium praedicantibus, et omnibus Veritatem quaerentibus.

Pro [N. Episcopo Praesidenti nostro, et N. (N.) Episcopo nostro (vel Episcopis nostris); et pro] omnibus episcopis et aliis ministris;

Pro omnibus Deo servientibus in eius Ecclesia.

Pro necessitatibus propriis huius congregationis.

Silentium

Populus petitiones suas addant

Domine, audi nos;

Quia magna est misericordia tua.

Tibi gratias agimus, Domine, pro omnibus bonis huius vitae.

Silentium

Populus gratiarum actiones suas addant

Te, Deus Rex noster, exaltabimus;

Et laudabimus Nomen tuum in saecula saeculorum.

Oramus pro omnibus defunctis, ut locum in regno tuo aeterno habeant.

Silentium

Populus petitiones suas addant

Domine, misericordia tua sit super eos;

Qui tibi fidunt.

Te deprecamur etiam pro remissione peccatorum nostrorum.

Silentium sequatur
Ductor et Populus

Miserere nobis, clementissime Pater;

in misericordia tua, dimitte nobis peccata nostra,

cognita et incognita,

operis et omissionis;

et sic nos sustine per Spiritum tuum

ut vivamus et tibi serviamus in novitate vitae,

ad honorem et gloriam Nominis tui;

per Iesum Christum Dominum nostrum. Amen.

Celebrans cum absolutione vel Collecta apta concludit.

Collecta ad finem Orationum

1
Domine, adesto piis Ecclesiae tuae precibus; et praesta, ut, quod fideliter petimus, efficiter consequamur, ad gloriam Nominis tui; per Iesum Christum Dominum nostrum. Amen.
2

Pater caelestis, qui in Nomine Filii tui quod rogamus exaudire promisisti: Suscipe, quaesumus, et exple deprecationes nostras, neque ut in ignorantia nostra petamus, neque ut in improbitate nostra mereamur, sed ut nos cognovisti et diligis in Filio tuo Iesu Christo Domino nostro. Amen.
3

Omnipotens aeterne Deus, qui omnes in caelo et terra gubernas: Adesto piis plebis tuae precibus, et confirma nos ad faciendam voluntatem tuam; per Iesum Christum Dominum nostrum. Amen.
4

Omnipotens Deus, cui patet quod opus sit nobis anteaquam petamus: Adiuva nos ad rogandum solum quod est secundum voluntatem tuam; et illa bona quae petere non audemus, et pro caecitate nostra non possumus, tu ea nobis largiri digneris; propter dignitatem Filii tui Iesu Christi Domini nostri. Amen.
5

Domine Deus noster, suscipe pias deprecationes plebis tuae; in abundantia misericordiae tuae, clementer respice nos et omnes qui, auxilium quarentes, ad te convertuntur; quia tu es benignus, animas diligens, et tibi gloriam tribuimus, Pater, et Fili, et Spiritus Sancte, nunc et in saecula. Amen.

6

Domine Iesu Christe, qui dixisti Apostolis tuis: pacem relinquo vobis, pacem meam do vobis: ne respicias peccata nostra, sed fidem Ecclesiae tuae; eamque secundum voluntatem tuam pacificare et coadunare digneris; qui vivis et regnas, Deus, per omnia saecula saeculorum. Amen.
7
Accelera, Domine, adventum regni tui; et concede nobis, famulis tuis, qui nunc ex fide vivimus, ut Filium tuum adventum in maiestate gloriosa laete conspiciamus; per Iesum Christum, Mediatorem nostrum unicum et Advocatum. Amen.
8

Omnipotens Deus, qui nos unum cum sanctis tuis in caelo et in terra Spiritu Sancto tuo fecisti: Concede propitius ut, in peregrinatione terrestri nostra, hac caritatis precumque communione semper adiuvemur, atque nos ipsos testimonio potestati et misericordiae tuae eorum circumdatos esse cognoscamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Communio in 

Temporibus Singularibus

Haec forma destinata est ad usum cum eis qui propter causam rationalem in celebratione publica Eucharistiae adesse non possunt.

Cum homines diu adesse non possint, decet ut sacerdos se disponat ad celebrandam Eucharistiam interdum in ordine cum eis, Proprio Diei utens, vel uno designato pro Occasionibus Diversis. Si opus est abbreviare liturgiam, licet ut sacerdos celebrationem incipiat cum Offertorio, sed decet imprimis recitare lectionem ex Evangelio.

In aliis temporibus, vel cum optetur, hi communicentur ex Sacramento reservato, cum usu formae sequentis.

Decet parochienses socios cum eis, et cognatos, et amicos adesse, si possunt, ad communicandum.

Celebrans, sive sacerdos sive diaconus, recitat lectionem Scripturae aptam ad diem vel ad occasionem, vel unam ex sequentibus

Sic enim dilexit Deus mundum ut Filium suum unigenitum daret, ut omnis qui credit in eum non pereat, sed habeat vitam aeternam.  Ioh 3:16

Dixit autem eis Iesus, Ego sum panis vitae; qui veniet ad me non esuriet, et qui credit in me non sitiet umquam.  Ioh 6:35

Dixit Iesus, Ego sum panis vivus qui de caelo descendi; si quis manducaverit ex hoc pane vivet in aeternum; et panis quem ego dabo caro mea est pro mundi vita. Caro enim mea vere est cibus et sanguis meus vere est potus. Qui manducat meam carnem et bibit meum sanguinem in me manet et ego in illo.  Ioh 6:51-52, 56-57
Dixit Iesus, Manete in me et ego in vobis. Sicut palmes non potest ferre fructum a semet ipso nisi manserit in vite, sic nec vos nisi in me manseritis. Ego sum vitis vos palmites. In hoc clarificatus est Pater meus, ut fructum plurimum adferatis, et efficiamini mei discipuli.  Sicut dilexit me Pater, et ego dilexi vos; manete in dilectione mea.  Ioh 15:4-5a, 8-9

Post Lectionem, Celebrans breviter explicet.

Orationes aptae offerantur, cum sequenti terminantes vel cum alia Collecta.

Omnipotens Pater, cuius dilectus Filius, in nocte ante passionem, Sacramentum sui Corporis et Sanguinis instituit: Concede propitius ut idem grate accipiamus in memoriam eius qui in his sacrosanctis mysteriis pignus aeternae vitae nobis donat; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Confessio Peccati sequatur. Sequens vel alia forma adhibeatur.

Clementissime Deus,

confitemur quia peccavimus in te

cogitatione, verbo, et facto,

opere et omissione.

Te non ex animo dileximus;

Neque proximos nostros sicut nos ipsos.

Vere nos paenitet et humiliter paenitentiam agimus.

Propter Filium tuum Iesum Christum,

miserere nobis et dimitte peccata nostra;

ut in voluntate tua gaudeamus,

et in viis tuis ambulemus,

ad gloriam Nominis tui. Amen.

Sacerdos solus  pronuntiat
Misereatur vestri Omnipotens Deus, dimittat vobis omnia peccata vestra per Christum Dominum nostrum, confirmet in omni bono, et virtute Spiritus Sancti ad vitam perducat aeternam.. Amen.

Diaconus, hac forma utens, supponit “nostri” pro “vestri” et “nobis” pro “vobis.”
Deinde Pax Domini dicatur
Oratio Dominica dicitur, Celebrante incipiente

Oremus cum verbis quae Salvator noster Christus nos docuit.

Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Celebrans dicat Invitationem sequentem
Dona Dei pro Plebe Dei.

et addat   Accipite haec, in memoriam quod Christus mortuus sit pro

             vobis: fide illum edite, in cordibus vestris, cum gratiarum actione.

Sacramentum ministratur cum his vel aliis verbis
Corpus (Sanguis) Domini nostri Iesu Christi custodiat te in vitam aeternam. [Amen.]

Una ex orationibus consuetis post communionem dicitur, vel sequens

Clementissime Pater, tibi laudes et gratiarum actiones offerimus propter hanc Sacram Communionem Corporis et Sanguinis dilecti Filii tui Iesu Christi, pignus redemptionis nostrae; et oramus ut nobis ferat veniam peccati nostri, virtutem in infirmitate nostra, et salutem aeternam; per Iesum Christum Dominum nostrum. Amen.

Liturgia concluditur cum benedictione vel dimissione

Benedicamus Domino.

Deo gratias.

Ordo ad Celebrandum

Sanctam Eucharistiam

Hic ritus praeparatione accurata eget a Sacerdote et aliis participibus.

Non est destinatus ad usum pro celebatione principali Dominicali vel hebdomadali Sanctae Eucharistiae.

Populus et Sacerdos

Congregant in Nomine Domini

Pronuntiant Verbum Dei et Respondent

Pronuntiatio et responsio includant lectiones, cantus, colloquium, saltatus, musica, alias formas artis, silentium. Lectio ex Evangelio semper includitur.

Orant pro Mundo et Ecclesia

Pacem Offerunt

Hic vel alibi in officio, omnes inter se salutent in nomine Domini.

Mensam Parant

Quidam praesentes mensam parant; super quam panis, calix vini, et aliae oblationes ponuntur.

 Gratias Agunt

Magna Gratiarum Actio a Sacerdote dicitur in nomine congregationis, secundum unam ex precibus eucharisticis praebitis.

Populus respondet, dicens, Amen!

Panem Fregunt

Dona Dei Partiunt

Corpus et Sanguis Domini in modo pio ministrantur; postquam omnes communicaverunt, aliquod Sacramentum restans consumetur.

Cum cena publica, vel Agapé, in celebratione includitur, hic sequitur.

Ad Magnam Gratiarum Actionem

In Gratias Agendo, Celebrans utitur una ex Precibus Eucharisticis in Ritu Primo vel Ritu Secundo datis, vel una ex formis sequentibus.

Forma 1

Celebrans
  Dominus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus    Dignum et iustum est.

Celebrans Deo Patri gratias agit pro opere eius in creatione et pro revelatione ipsius ad populum eius;

Coram Deo recordatur, si decet, occasionem peculiarem quae celebratur;

Includit vel aptat Propriam Praefationem diei, si velit.

Si Sanctus includitur, introducitur cum his vel similibus verbis

Et ideo, nos cum sanctis et angelis iungimus in pronuntiando gloriam tuam, canentes (dicentes),

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Benedictus qui venit in nomine Domini.

Osanna in excelsis.

Nunc Celebrans Deum laudat pro salute mundi per Iesum Christum Dominum nostrum.

Prex pergitur cum his verbis

Supplices ergo te, Domine, deprecamur, ut haec munera, quae tibi sacranda detulimus, Spiritu Sancto sanctificare digneris, ut Corpus et Sanguis fiant nobis Domini nostri Iesu Christi.

Ipse enim in qua nocte qua tradebatur accepit panem et benedixit, fregit, deditque amicis suis, dicens, “Accipite et manducate: Hoc est enim Corpus meum, quod pro vobis tradetur. Hoc facite in meam commemorationem.”

Simili modo, postquam cenatum est, accipiens calicem, et gratias egit, dicens, “Bibite ex eo omnes; Hic est enim Sanguis meus novi Testamenti, qui pro vobis et pro multis effundetur in remissionem peccatorum. Hoc facite, quotiescunque biberitis, in meam commemorationem.”

Nunc, Pater, celebramus memoriam Filii tui. Per hunc panem sanctum et calicem, sacrificium mortis eius annuntiamus, et resurrectionem pronuntiamus, donec veniat.

Per hanc Sacram Communionem nos congrega in unum corpus in Filio tuo Iesu Christo. Fac nos sacrificium vivens laudis.

Per ipsum, et cum ipso, et in ipso, est tibi Deo Patri omnipotenti, in unitate Spiritus Sancti, omnis honor et gloria, per omnia saecula saeculorum. AMEN.
Forma 2

Celebrans  Gratia Domini nostri Iesu Christi et caritas Dei 

              et communicatio Spiritus Sancti sit omnibus vobiscum.

Populus    Et cum spiritu tuo.

Celebrans  Sursum corda.

Populus    Habemus ad Dominum.

Celebrans  Gratias agamus Domino Deo nostro.

Populus    Dignum et iustum est.

Celebrans Deo Patri gratias agit propter opere eius in creatione et pro revelatione ipsius ad populum eius;

Coram Deo recordatur, si decet, occasionem peculiarem quae celebratur;

Includit vel aptat Propriam Praefationem diei, si velit.

Si Sanctus includitur, introducitur cum his vel similibus verbis

Et ideo, nos cum sanctis et angelis iungimus in pronuntiando gloriam tuam, canentes (dicentes),

Celebrans et Populus
Sanctus, sanctus, sanctus, Dominus Deus Sabaoth.

Pleni sunt caeli et terra gloria tua.

Osanna in excelsis.

Benedictus qui venit in nomine Domini.

Osanna in excelsis.

Nunc Celebrans Deum laudat pro salute mundi per Iesum Christum Dominum nostrum.

In eadem nocte qua tradebatur ad passionem mortemque, Dominus noster Iesus Christus accepit panem; et tibi gratias agens, fregit, deditque discipulis suis dicens, “Accipite et manducate: Hoc est enim Corpus meum, quod pro vobis datur. Hoc facite in meam commemorationem.”

Simili modo, postquam cenatum est, accepit calicem; et gratias agens, dedit illis, dicens, “Bibite ex eo omnes: Hic est enim Sanguis meus Novi Testamenti, qui pro vobis et pro multis effunditur, in remissionem peccatorum. Hoc facite, quotiescunque biberitis, in meam commemorationem.”

Memores et eius passionis et mortis, celebrantes et resurrectionem et ascensionem, exspectamus adventum eius in gloria.

Accipe, Domine, sacrificium nostrum laudis, hanc memoriam redemptionis nostrae.

Mitte Spiritum Sanctum tuum in haec munera ut fiant nobis Corpus et Sanguis Filii tui. Et concede nobis qui hunc panem manducant et calicem bibant ut vita tua et bonitate impleantur.

Deinde Celebrans orat ut omnes accipiant beneficia operis Christi, et renovationem Spiritus Sancti.

Prex concluditur cum his vel similibus verbis.

Quae omnia a te petimus per Iesum Christum Filium tuum. Per ipsum, et cum ipso, et in ipso, est tibi Deo Patri omnipotenti, in unitate Spiritus Sancti, omnis honor et gloria, per omnia saecula saeculorum. AMEN.
Praecepta Adiuncta

Mensa Sancta mundo et albo linteamine in tempore celebrationis tecta est.

Si Litania Magna statim ante Eucharistiam canitur vel dicitur, cum Kyrie Eleison concluditur, et Eucharistia cum Salutatione et Collecta Diei incipitur. Tunc licet Orationes Populi post Symbolum omittere.

Psalmus introitus cum Gloria Patri concludatur.

Kyrie eleison canatur vel dicatur in modo triplo, vel sextuplo, vel nonuplo. Trisagion, Sanctus Deus, canatur vel dicatur in modo triplo, vel modo antiphonali.

Gloria in excelsis, vel hymnus suppositus, canitur vel dicitur a Die Nativitatis usque ad Festum Epiphaniae; Dominicis a Die Paschae usque ad Dominicam Pentecostes, quotidie in Hebdomade Paschali, et Die Ascensionis; et aliis temporibus ad libitum; nisi in Dominica vel feria Adventus vel Quadragesimae.

Decet Lectiones recitari ad ambonem, et Evangelium ad eundem, vel ad pulpitum, vel in media congregatione. Decet Lectiones et Evangelium recitari e libro habenti vel libris habentibus decentem magnitudinem dignitatemque.

Si linguae congregationis diversae sunt, lector a celebrante designatus Evangelium recitet secundum linguam aliam, pro Evangelio lingua principali liturgiae recitato, vel praeter Evangelium lingua principali liturgiae recitatum.

Si nulla est Communio, omnia usque ad Orationes Populi dicantur. (Si Confessio Peccati includitur, officium cum Ordine Paenitentiali incipitur.) Deinde hymnus vel antiphona canatur, et oblationes populi accipiantur. Deinde officium concludatur cum Oratione Dominica; et cum Gratia aut benedictione, vel cum Pax Domini.

In absentia sacerdotis, omnia supra data, nisi benedictio, a diacono dicantur, vel, diacono absente, a lectore laico.

Salutatio, “Pax Domini sit semper vobiscum,” ad cunctam congregationem pronuntiatur. In salutatione sequenti inter singulos, quaelibet verba salutationis apta adhibeantur. Ad libitum, Pax dicatur ad tempus administrationis Sacramenti (ante Invitationem aut postea).

Nuntii necessarii ante liturgiam, vel post Symbolum, vel ante Offertorium, vel ad finem liturgiae annuntientur.

Diaconi opus est Mensam ad celebrationem parare, parando panem et vinum ponendoque super Mensam. Consuetum est ut paulum aquae cum vino misceatur. Diaconus ab aliis ministris adiuvetur.

In Magna Gratiarum Actione, decet in Altare calicem unicum stare et ampullam vini, si requiritur, e qua calices adiuncti post Fractionem Panis implebuntur.

Antiphona sequens ad Fractionem Panis adhibeatur:

  Agnus Dei, qui tollis peccata mundi,

     miserere nobis.

  Agnus Dei, qui tollis peccata mundi,

     miserere nobis.

  Agnus Dei, qui tollis peccata mundi,

     dona nobis pacem.

Dum populus ad Communionem accipiendum appropinquat, celebrans utroque specie Sacramentum accipit. Deinde episcopi, presbyteri, et diaconi ad Mensam Sanctam communicant, et deinde populus.

Debet cuique communicanti ut detur accipere separatim Panem consecratum et Vinum. Sed Sacramentum utroque specie simul accipiatur, iuxta modum ab episcopo approbatum.

Si celebrans a diacono vel alio sacerdote adiuvatur, consuetum est ut ministret celebrans Panem consecratum et adiutor Calicem. Si plures diaconi vel sacerdotes adsunt, quidam Panem ministant et alii Vinum. Si numerus diaconorum et sacerdotum non sufficit, laici ab episcopo secundum canonem approbati Calicem ministrent.

Si Panis consecratus vel Vinum non sufficit pro communicantibus, celebrans ad Mensam Sanctam redit, et plus unius speciei vel amborum consecrat, dicens

  Exaudi nos quaesumus, caelestis Pater, et benedicere ac sanctificare digneris, per Verbum

  tuum et Spiritum Sanctum, hunc panem (hoc vinum), ut Sacramentum Corporis (Sanguinis) 

  insuper fiat Filii tui Iesu Christi Domini nostri, qui panem (calicem) accepit, dicens, “Hoc 

  est enim Corpus meum.” (“Hic est enim Sanguis meus.”)  Amen.

vel celebrans plus utriusque speciei consecret, recitans verba Precis Eucharisticae a verbis post Sanctus, usque ad Invocationem (vel in Prece Eucharistica C, ad historiam Institutionis).

Si ministerium sacerdotis obtineri non potest, episcopus, ad libitum, diacono potestatem det ad Sacram Communionem ministrandum e Sacramento reservato in modo sequenti:

1.  Post Liturgiam Verbi (et postquam oblationes populi acceptae sunt), diaconus Sacramentum consecratum in Altare reverenter imponit, dum hymnus ad communionem canatur.

2.  Deinde Oratio Dominica dicitur, diacono incipiente, “Oremus cum verbis quae Salvator noster Christus nos docuit.”

3.  Deinde, sine fractione Panis, diaconus cum liturgia pergit usque ad finem orationis post communionem, et deinde populum dimittit.

Si quis Panis consecratus restat, vel Vinum, nisi qui ad Communionem aegrotorum requiritur, vel aliorum qui propter rationem gravem ad celebrationem adesse non possunt, vel requiritur ad ministrationem Communionis congregationi a diacono in absentia sacerdotis, celebrans vel diaconus, et alii communicantes, reverenter illum manducant et bibunt, vel post Communionem populi vel post Dimissionem.

Hymnus ante orationem post communionem canatur, vel postea.

Rubricae Disciplinariae

Si quis ad Communionem accedere intendens fuerit manifeste criminosus; sacerdos, eius rei certior factus, advocet eum privatim et commonefaciat ne ullo modo audeat accedere ad Mensam Sanctam, donec se vitam suam revera paenitenter correxisse.

Eundem ordinem sacerdos prosequetur si quis proximum iniuria affecerit, et congregatio per eum offensa fuerit, eo Communionem accipiendum interdicens, donec pro iniuria facta satisfecisse ostenderit, vel ad minimum se hoc facturum professus fuerit.

Et quemque admonebit privatim sacerdos eorum, inter quos intelligit esse simultates ac odia, nec permittet eos Communionem accipere, donec certior redditus fuerit de eorum reconciliatione. Quod si altera pars dixerit se velle ex animo alteri ignoscere, et ei etiam satisfacere, et altera noluerit accipere satisfactionem, sacerdos admittet Communioni paenitentem, ablegato pertinace.

In tali casu, necesse est ut sacerdos episcopum certiorem faciat, ante quatuordecim dies exactos, de rationibus pro Communione retinendo.

